
Përmbledhje ekzekutive
Rezilienca e infrastrukturës kritike është 

jetike për arritjen e reziliencës dhe sigurisë 

kombëtare. Duke pasur parasysh rolin thel-

bësor të energjisë në të gjitha aspektet e 

shoqërisë, rezilienca e sistemit energjetik 

është thelbësore. Një sistem energjetik 

rezilient është i përgatitur për të absorbuar 

goditjet ose stresin dhe për të siguruar 

ofrimin e energjisë për popullatën gjatë 

dhe pas këtyre ngjarjeve. Për më tepër, një 

sistem energjetik rezilient si i tillë përfshin 

teknologjinë, procesin e hollësishëm të 

politikëbërjes dhe kapacitetet sociale. 

Për shtetet në zhvillim si Kosova, zhvillimi i 

infrastrukturës kritike reziliente është edhe 

më jetik dhe kompleks. Dobësia kryesore 

e sistemit energjetik të Kosovës është 

mbështetja e madhe në dy termocentralet 

e vjetra me linjit për gjenerim. Andaj, kjo 

varësi e lartë nga termocentralet me lin-

jit e bën sistemin energjetik jo fleksibël, 

duke çuar në siguri të paqëndrueshme, jo 

të besueshme të furnizimit dhe të varur 

nga importet, pavarësisht remonteve të 

rregullta. Për më tepër, sistemi energjetik i 

Kosovës është gjithashtu i prirur ndaj hum-

bjeve në sistemin e shpërndarjes, mung-

esës së rezervave të energjisë, depozitimit 

dhe tregut të hapur energjetik. 

Hisedarët energjetik në Kosovë kuptojnë 

sigurinë energjetike në aspektin e sigurisë 

së furnizimit me energji, të pasurit en-

ergji të mjaftueshme për të prodhuar dhe 

likuiditetit pa u mbështetur në importe. 

Për më tepër, për ta, siguria energjetike 

është një çështje e sigurisë kombëtare që 

i mundëson një shteti të mbulojë kërkesën 

e madhe për energji dhe të tërheqë in-

vestime duke siguruar zhvillim ekonomik 

dhe stabilitet politik. Paralelisht me këtë, 

edhe pse shumica e hisedarëve të sektorit 

energjetik nuk janë të vetëdijshëm për 

konceptin e reziliencës, në KOSTT është 

vërejtur një shkallë e vetëdijes rreth rez-

iliencës energjetike si koncept që duhet 

operacionalizuar.

Ndonëse Kosova është e cenueshme nga 

thatësirat e verës dhe vërshimet e mëdha, 

ky studim zbuloi se hisedarët në sektorin 

energjetik janë më të shqetësuar për tron-

ditjet si teknologjia e re, dështimi i pajis-

jeve dhe kërcënimet kibernetike sesa efek-

tet e ndryshimeve klimatike në reziliencën 

energjetike. Për më tepër, ata kuptojnë 

rëndësinë e përgatitjes për teknologjinë 

e re, e cila do të prezantohet me rritjen e 

kapaciteteve të energjisë së ripërtëritshme, 

cenueshmërinë e shtuar të sistemit për 

shkak të sulmeve kibernetike në infras-

trukturën kritike dhe nevojën për investime 

në kapacitetet ekzistuese për të paranda-

luar dështimin. Derisa shtetet kanë filluar 

të përgatiten për të zbutur efektet e ndry-

shimeve klimatike në sistemin energjetik, 

hisedarët në sektorin energjetik të Kosovë 

nuk i shohin këto ndryshime si me ndikim 

në termocentralet ekzistuese me linjit dhe 

as në furnizimin e shpërndarje.

Sektori energjetik i Kosovës përballet me 

një moment kritik në përditësimin e infra-

strukturës së vet ligjore në përputhje me 

ndryshimin e prioriteteve dhe politikave 

energjetike të BE-së, duke akomoduar 

termocentralet që djegin thëngjill. Qeveria 

duhet të ndërlidh prioritetet zhvillimore me 

imperativët e reziliencës për të siguruar një 

të ardhme më të mirë dhe një infrastruk-

turë kritike më reziliente. Ndikimi në rritje i 

ngjarjeve të motit ekstrem në ndërprerjet e 

paparashikuara të prodhimit dhe furnizimit 

me energji elektrike kërkon zhvillimin e një 

analize të rrezikut të çrregullimeve në siste-

met energjetike. Për më tepër, rezilienca 

e komunitetit duhet të rritet dhe mbrojtja 

adekuate e infrastrukturës kritike kundër 

sulmeve kibernetike duhet të integrohet në 

operacionet organizative.

Sektori energjetik i 
Kosovës përballet 
me një moment kritik 
në përditësimin e 
infrastrukturës së vet 
ligjore në përputhje 
me ndryshimin e 
prioriteteve dhe 
politikave energjetike të 
BE-së, duke akomoduar 
termocentralet që 
djegin thëngjill. Qeveria 
duhet të ndërlidh 
prioritetet zhvillimore 
me imperativët e 
reziliencës për të 
siguruar një të ardhme 
më të mirë dhe një 
infrastrukturë kritike 
më reziliente.

Rekomandimet kryesore përfshijnë:

 • Qeveria e Kosovës duhet të përqen-

drohet në ngritjen e kapaciteteve të 

energjisë termale. Përderisa kryen 

studime fizibiliteti në tetë komuna, 

duhet të përqendrohet në gjetjen e 

investitorëve dhe sigurimin e fondeve 

për përmirësimin e kapaciteteve të 

energjisë termale. 

 • Pasi që Kosova synon të mbështetet 

në masë të madhe në BRE dhe t’i 

integrojë ato në sistemin e transmis-

ionit, Qeveria duhet të rrisë buxhetin 

ekzistues për inkorporimin e BRE-ve të 

tilla në sistem duke lejuar investimet 

në infrastrukturën e transmisionit. 

 • Ndërsa humbjet komerciale janë 

një dobësi thelbësore e sistemit të 

shpërndarjes, qeveria duhet të investo-

jë në njehsorët të mençur. 

 • Duke marrë parasysh rëndësinë e 

madhe të depozitimit të energjisë 

për reziliencën e energjisë, Qeveria 

e Kosovës duhet të përqendrohet në 

përmbushjen e kushteve ligjore dhe 

deri në maj të vitit 2024 para se të 

blihen bateritë 170 mW duhet të hiqen 

barrierat politike. 

 • Meqenëse Ligji për Infrastrukturën 

Kritike në Kosovë e rendit energjinë 

(prodhimin, transmisionin, shpërndar-

jen dhe depozitimin) si infrastrukturë 

kritike, Qeveria e Kosovës duhet të 

hartojë një dokument, strategji ose 

plan veprimi për të adresuar zhvillimin 

e reziliencës së infrastrukturës kritike 

energjetike në Kosovë. 

 • Pasi Qeveria është në hartim të Planin 

Kombëtar për Energjinë dhe Klimën 

2025-2030, është thelbësore të përf-

shihet dhe të trajtohet rezilienca 

energjetike në dritën e ndryshimeve 

klimatike, duke pasur parasysh se 

ndryshimi klimatik paraqet një stres në 

rritje, një kërcënim kronik për sistemet 

energjetike. 

 • Ndërsa Draft Strategjia Kombëtare për 

Energji parashikon kalimin në BRE, 

duhet të lehtësohen procedurat buro-

kratike për investimet dhe zhvillimin 

e BRE-ve private për të mundësuar 

investimet. Për më tepër, duhet të har-

tohen rregullore të qarta në lidhje me 

lidhjen e prosumerëve, pasi aktualisht 

mungon një udhëzues i saktë.

 • Me modernizimin dhe interkonek-

sionin e sistemeve energjetike, kalimi 

drejt BRE-ve dhe sigurisë energjetike 

kërkon mbrojtje adekuate të infra-

strukturës kritike, veçanërisht ndaj 

sulmeve kibernetike. Kështu, gjatë këtij 

modernizimi dhe dixhitalizimi, është 

thelbësore të përfshihen praktikat 

më të mira të reziliencës së sigurisë 

kibernetike në operacionet organi-

zative, planifikimin dhe prokurimin; 

prioritizimi i nevojave për investime në 

sigurinë kibernetike; dhe krijimi i bazës 

për ndarjen e informacionit të sigurisë 

kibernetike në mbarë rajonin.

Rezilienca është veçanërisht e  
rëndësishme në sektorët e jetës—energji, 

komunikim, ujë dhe transport - sepse 
mbështesin funksionet më thelbësore të 

shoqërisë sonë. Sistemet e infrastrukturës 
kritike operojnë brenda juridiksioneve të 
ndryshme politike ku disa nga këto asete 

janë private dhe publike. E gjithë kjo kërkon 
një angazhim të gjerë të politikave publike  

që kërkon një koordinim dhe  
bashkëpunim të fortë ndërmjet  

sektorëve të infrastrukturës  
dhe juridiksioneve  

politike. 



1Hyrje

1  Më shumë informacion për sigurinë energjetike të Bashkimit Evropian dhe mbrojtjen e infrastrukturës kritike mund të 
gjeni në https://energy.ec.europa.eu/topics/energy-security/critical-infrastructure-and-cybersecurity_en 

Infrastruktura kritike është shtylla kurrizore 

e shoqërive në të gjithë botën pasi ofron 

shërbimet thelbësore dhe vendimtare pa të 

cilat këto shoqëri nuk mund të funksiono-

jnë me sukses. Rezilienca e infrastrukturës 

kritike është jetike për arritjen e reziliencës 

dhe sigurisë kombëtare. Derisa kërcënimi 

i terrorizmit ka shënuar rritje globalisht, 

shumë qeveri kanë filluar të rrisin fokusin 

e tyre në mbrojtjen dhe reziliencën e infra-

strukturës kritike; megjithatë, kërcënimet 

dhe sfidat me të cilat përballet dhe do të 

përballet infrastruktura kritike janë rritur 

shumë. Përderisa disa rreziqe mund të 

parashikohen nga shenjat paralajmëruese 

që mund të lejojnë kohë për t’u përgatitur, 

rreziqet që bien nën sfidat globale, veçanër-

isht rreziqet si ndryshimi i klimës dhe sul-

met kibernetike, nuk mund të parashikohen 

lehtë. Rritja e interkoneksionit ka sjellë 

përfitime të shumta për shoqërinë tonë, e 

po ashtu ka krijuar edhe varësi dhe ndër-

varësi të sektorëve kritikë të infrastrukturës. 

Prandaj, tronditjet lokale kanë gjithnjë e 

më shumë gjasa të kenë pasoja të gjera 

dhe të kushtueshme. Ky hiper-interkonek-

sion i sistemeve të infrastrukturës kritike 

kërkon dizenjimin e infrastrukturës së 

ndërvarur për të qenë më reziliente përpara 

se të ndodhin tronditjet. Rezilienca është 

veçanërisht e rëndësishme në sektorët e 

jetës—energji, komunikim, ujë dhe trans-

port - sepse mbështesin funksionet më 

thelbësore të shoqërisë sonë. Sistemet e 

infrastrukturës kritike operojnë brenda juri-

diksioneve të ndryshme politike ku disa nga 

këto asete janë private dhe publike. E gjithë 

kjo kërkon një angazhim të gjerë të politi-

kave publike që kërkon një koordinim dhe 

bashkëpunim të fortë ndërmjet sektorëve të 

infrastrukturës dhe juridiksioneve politike. 

Zhvillimi i reziliencës së tillë në këto sisteme 

kritike është një proces shumë i ndërlikuar 

që kërkon përfshirje të gjerë të politikave 

publike të kombinuara me zgjidhje inx-

hinierike dhe teknike. Përderisa politika e 

Bashkimit Evropian përqendrohet në mbro-

jtjen e infrastrukturës kritike në sigurinë e 

saj energjetike1, ndërtimi i infrastrukturës 

kritike reziliente është edhe më kritik dhe i 

ndërlikuar në shtetet në zhvillim. Për fillim, 

shumë shtete në zhvillim nuk kanë infras-

trukturë kritike të avancuar, kështu që në 

rast të ndonjë tronditje eventuale, është 

më pak se ideale të kthehen në mënyrën 

se si ishin fillimisht. Prandaj, është tejet e 

rëndësishme për këto shtete të ndërlidhin 

prioritetet zhvillimore me imperativët e rez-

iliencës për të siguruar një të ardhme më të 

mirë dhe një infrastrukturë kritike më rezil-

iente. Një shembull i një shteti të tillë është 

Kosova, një shtet i pavarësuar para pak 

kohe me një infrastrukturë kritike shumë të 

dëmtuar dhe të vjetruar, veçanërisht energ-

jetike, e cila prek të gjithë sektorët e jetës.

Kriza globale e energjisë ka prekur edhe 

shtetet anëtare më të zhvilluara të BE-së; 

megjithatë, ndikimet e saj janë edhe më të 

rëndësishme për Kosovën, nevojat e së cilës 

për energji elektrike i tejkalojnë kapacitetet 

prodhuese, veçanërisht gjatë dimrit. Po ashtu, 

kosovarët janë përballur me mungesë të kon-

siderueshme të energjisë elektrike gjatë gush-

tit 2022, ndërsa çmimet e faturave të energjisë 

janë rritur ndjeshëm. Me këtë duke ndikuar në 

mirëqenien fizike dhe mendore të qytetarëve. 

Kështu, zhvillimi i një infrastrukture kritike 

reziliente është një interes themelor i sigurisë 

kombëtare dhe një çështje ekzistenciale për 

një shtet në zhvillim si Kosova. 

Përderisa rezilienca qëndron si një koncept 

i ri që po operacionalizohet në fusha të 

ndryshme, në këtë punim rezilienca përku-

fizohet në përputhje me Bashkimin Evro-

pian, si aftësi e individëve, komuniteteve, 

rajoneve ose shteteve “për të duruar, përbal-

luar, përshtatur dhe rikuperuar shpejt nga 

streset dhe tronditjet” pa kompromentuar 

zhvillimin e tyre afatgjatë (Komisioni Evropi-

an 2016). Meqenëse kuptimi dhe përdorimi 

i konceptit të reziliencës është operaciona-

lizuar në sektorë të ndryshëm, ky dokument 

politikash përqendrohet në zhvillimin e një 

infrastrukture kritike energjetike reziliente 

duke eksploruar reziliencën e rrjetit energje-

tik të Kosovës ndaj tronditjeve dhe streseve 

të njohura aktuale ndaj reziliencës të infras-

trukturës energjetike. 

Motivimi për këtë hulumtim
Qeveria e Kosovës nuk i ka kushtuar vëmend-

je të madhe zhvillimit të reziliencës kom-

bëtare. Për më tepër, zhvillimi i reziliencës 

së infrastrukturës kritike energjetike është 

një proces tërësisht i lënë anash të cilit nuk 

i është kushtuar ndonjë vëmendje në poli-

tikëbërje, pavarësisht problemeve të mëdha 

të Kosovës me infrastrukturën kritike. Ky 

dokument përshkruan gjetjet thelbësore dhe 

ofron rekomandime konkrete për të ndihmuar 

Qeverinë e Kosovës të zhvillojë reziliencën e 

infrastrukturës energjetike të saj duke shër-

byer si shembull për shtetet e tjera në zhvillim 

që synojnë të arrijnë reziliencën e infras-

trukturës kritike. Veç kësaj, ky dokument 

politikash është i pari i këtij lloji që operacio-

nalizon reziliencën e infrastrukturës kritike në 

Kosovë. Audienca kryesore janë vendimmar-

rësit në Kosovë dhe në Bashkimin Evropian të 

përfshirë në politikën e sigurisë energjetike. 

 

Pyetje kërkimore

· Cilat janë kërcënimet aktuale për sigurinë 
energjetike të Kosovës? 

· Cilat janë tronditjet dhe streset në rrjetin 
energjetik të Kosovës?

· Si mund të zhvillojë Kosova reziliencën e 
infrastrukturë kritike energjetike?

?

2Metodologjia
Për të arritur qëllimet e studimit dhe për 

të arritur te rekomandimet e politikave të 

sigurisë energjetike të bazuara në fakte, në 

këtë studim është përdorur kërkimi kuali-

tativ. Metodat kryesore të mbledhjes së të 

dhënave për këtë studim kanë përfshirë 

hulumtime në zyrë dhe intervista të deta-

juara me hisedarët e sektorit energjetik në 

Kosovë.

Hulumtimi në zyre
Hulumtimi në zyrë ishte thelbësor në 

shqyrtimin e literaturës ekzistuese në këtë 

temë, duke lejuar gjithashtu zhvillimin 

e një kuptimi të konceptit të reziliencës, 

kornizës ligjore për mbrojtjen e infrastruk-

turës kritike, sigurinë energjetike, të kup-

tuarit e hisedarëve, kërcënimet, rreziqet 

dhe menaxhimin e rrezikut në infrastruk-

turën kritike energjetike. Për më tepër, 

hulumtimi në zyrë ndihmoi në mbledhjen 

e informatave në lidhje me politikën e sig-

urisë energjetike dhe varfërisë në BE dhe 

në eksplorimin e rishikimeve sistematike 

të ndërhyrjeve të politikave të bazuara në 

dëshmi në sigurinë energjetike. 

Intervistat e detajuara 

Intervistat e detajuara ishin thelbësore për 

të kuptuar situatën aktuale të sigurisë dhe 

reziliencës energjetike dhe mënyrën se si 

merren vendimet. Për këtë studim u zhvil-

luan intervista të detajuara me vendimmar-

rës në sektorin e energjisë, inxhinierë dhe 

hisedarë të brendshëm dhe të jashtëm. 

Konkretisht, janë realizuar intervista të 

detajuara me zyrtarë të lartë në Ministrinë 

e Ekonomisë (ME), Zyrën e Rregullatorit 

për Energji (ZRRE), Korporatën Energjetike 

të Kosovës (KEK), Operatorin e Sistemit 

të Shpërndarjes (KEDS), Operatorin e 

Sistemit të Transmisionit (KOSTT), dhe 

Kompaninë e Kosovës për Furnizim me En-

ergji (KESCO). Pyetësori për këto intervista 

të detajuara është në dispozicion si Shto-

jcën A.  Të dhënat kualitiative të mbledhura 

u përpunuan dhe analizuan përmes Soft-

uerit MAXQDA. 

Kuptimi dhe përdorimi i 
reziliencës ka ndryshuar me kalimin e 

kohës dhe nëpër sektorë. Prandaj, nëse 
nuk specifikohet, mund të mbetet një 

koncept i paqartë i përdorur në mënyra të 
ndryshme nga njerëz të ndryshëm (Dahm 
et al., 2017). Kështu, përderisa ky punim 
fokusohet në zhvillimin e infrastrukturës 

kritike energjetike reziliente, është 
thelbësore të specifikohet se 
çfarë nënkuptojmë dhe si e 

operacionalizojmë reziliencën në 
sistemet energjetike.



3Shqyrtimi i Literaturës

2  Fjalimi i kryetarit Bloomberg për raportin gjithëpërfshirës “A Stronger, More Resilient New York”, është në dispozicion 
në https://www.youtube.com/watch?v=UQCNuscFdos 

Përcaktimi i reziliencës
Në vitin 1973, Holling prezantoi reziliencën 

në shkencë dhe ekologji si kapacitetin 

e një sistemi për të qëndruar brenda një 

domeni tërheqës përballë shqetësimeve 

dhe ndryshimeve në variablat e gjendjes, 

variablat shtytëse dhe parametrat. Meg-

jithatë, gjatë gjithë këtyre viteve, përdorimi 

i termit tejkaloi ekologjinë dhe aktualisht 

ka më shumë se 70 përkufizime të rezil-

iencës në literaturën shkencore (Fisher, 

2015). Bashkimi Evropian e përcakton 

reziliencën si aftësinë e individëve, ko-

muniteteve, rajoneve ose shteteve “për të 

duruar, përballuar, përshtatur dhe rikupe-

ruar shpejt nga streset dhe tronditjet” pa 

kompromentuar zhvillimin e tyre afatgjatë 

(Komisioni Evropian 2016). Ngjashëm, Aka-

demia Kombëtare e Shkencave e Shteteve 

të Bashkuara e përkufizoi reziliencën si 

“aftësi për t’u përgatitur dhe planifikuar për 

të absorbuar, rikuperuar dhe përshtatur 

më me sukses me ngjarjet e pafavorshme”. 

(2012, fq. 1). Paralelisht me këtë, Direktiva 

21 e Politikës Presidenciale të SHBA-së 

e përkufizoi reziliencën si “aftësi për t’u 

përgatitur dhe përshtatur ndaj kushteve 

në ndryshim dhe për të përballuar dhe 

rikuperuar nga ndërprerjet me shpejtësi” 

(2013). Ndërprerje të tilla përfshijnë sulme 

të qëllimshme, aksidente, kërcënime naty-

rore ose incidente. Në përcaktimin e rez-

iliencës, Micheal Bloomberg, ish-kryetar i 

Nju Jorkut, e përcaktoi atë si një proces për 

të analizuar situatën aktuale për të mini-

mizuar rrezikun e ngjarjeve ndërprerëse në 

të ardhmen2. Megjithatë, shumë studiues 

e konceptojnë reziliencën më shumë në 

kontekst të rikuperimit sesa planifikimit 

paraprak. Dahm et al. përkufizojnë rezil-

iencën si kapacitetin e një sistemi për t’u 

rikuperuar pas stresit (2014). Ngjashëm, 

Aldrich (2017) e përkufizon atë si aftësinë 

për t’u rikuperuar nga tronditjet, duke 

përfshirë fatkeqësitë natyrore. Gjithashtu, 

McClymont et al. shohin reziliencën në 

një nivel themelor në lidhje me aftësinë e 

një sistemi për të rifilluar funksionimin në 

vazhdën e shqetësimeve (2018). Kështu, 

qytete dhe shtete të ndryshme përcakto-

jnë dhe operacionalizojnë reziliencën në 

mënyra të ndryshme.

Eksplorimi i përkufizimeve të reziliencës 

çoi në kuptimin se rezilienca është 

gjithashtu e kornizuar në kuptimin e 

shtrirjes hapësinore. Ganguly et al. vënë 

re se rezilienca studiohet në të gjitha sh-

kallët dhe këto shkallë diktojnë nivelin në 

të cilin duhet të ekzaminohet kritikaliteti i 

infrastrukturës (2018). Në këtë kuptim, dy 

kategorizimet standarde janë rezilienca e 

komunitetit dhe rezilienca rajonale. Në rez-

iliencën e komunitetit, ndërveprimi i infra-

strukturës në shkallë të komunitetit (p.sh., 

lagje, fshatra, qytete, qarqe), me njerëzit 

dhe asetet ekonomike brenda këtyre ko-

muniteteve, është thelbësor. Ndryshe, 

rezilienca rajonale mbulon shkallë më të 

mëdha gjeografike dhe gjithashtu mund të 

shkojë përtej juridiksioneve të një shteti, 

kufijve politikë dhe sektorëve të shumtë 

(Ganguly et al., 2018). Ky punim nuk synon 

të eksplorojë si të bëhet një komunitet më 

rezilient ndaj streseve dhe tronditjeve ndaj 

infrastrukturës kritike të tyre, por synon të 

eksplorojë se si mund të jetë reziliente kjo 

infrastrukturë kritike energjetike. Prandaj, 

ky punim përqendrohet në ekzaminimin 

e infrastrukturës kritike përmes lentës së 

reziliencës rajonale. 

Njohja si e përkufizojmë atë dhe çfarë 

nënkuptojmë me të është thelbësore për 

arritjen e reziliencës. Kuptimi dhe për-

dorimi i reziliencës ka ndryshuar me ka-

limin e kohës dhe nëpër sektorë. Prandaj, 

nëse nuk specifikohet, mund të mbetet një 

koncept i paqartë i përdorur në mënyra të 

ndryshme nga njerëz të ndryshëm (Dahm 

et al., 2017). Kështu, përderisa ky punim 

fokusohet në zhvillimin e infrastrukturës 

kritike energjetike reziliente, është thel-

bësore të specifikohet se çfarë nënkupto-

jmë dhe si e operacionalizojmë reziliencën 

në sistemet energjetike.

3.1. Reziliencë inxhinierike 
apo ekologjike? 
Studiuesit bëjnë dallimin midis dy llojeve 

kryesore të reziliencës – “reziliencë inx-

hinierike” në shkencën materiale dhe “re-

ziliencë ekologjike”, e cila i referohet rezil-

iencës së sistemeve komplekse adaptive. 

Rezilienca inxhinierike i referohet aftësisë 

së një sistemi afër një pike stabile për t’u 

kthyer në të njëjtën pas një tronditjeje. Për 

më tepër, fokusi është në ekuilibrin në të 

cilin do të kthehet pasi të jetë rikuperu-

ar, dhe sjelljet e tilla të sistemeve janë të 

parashikueshme (Holling, 1996). Nga ana 

tjetër, rezilienca ekologjike njeh paparashi-

kueshmërinë e sistemit dhe thekson af-

tësinë e tij për të absorbuar shqetësimet në 

funksionin e sistemit si fokus i reziliencës 

(Sharifi and Yamagata, 2015). Ndonëse më 

të pakët në numër, disa studiues njohin 

gjithashtu një kuptim të tretë të reziliencës 

- reziliencën adaptive. Ky lloj rezilience i 

referohet mënyrës se si një sistem përshta-

tet me stresin (Simmie and Martin, 2010). 

Për më tepër, njeh paparashikueshmërinë 

e sistemit dhe fokusohet në aftësinë e tij 

për të mësuar dhe për t’u vetorganizuar. 

Një sistem i tillë nuk kthehet në gjendjen 

e vet normale, por ndryshon në një gjendje 

stabile të ndryshuar (Kharrazi et al., 2015). 

Në rastet kur konstatohet që rezilienca 

inxhinierike është më e përshtatshme, 

metodologjia e bazuar në një kornizë re-

zilience ndihmon për të vlerësuar këtë 

reziliencë (Jesse et al., 2019). Një kornizë 

thelbësore në këtë rast është Tran et al., e 

cila përbëhet nga pesë hapa të rrënjosu-

ra në një njohuri të thellë të sistemit dhe 

shqetësimeve dhe duke prodhuar një anal-

izë kuantitative. Në të kundërtën, koncep-

tet e reziliencës ekologjike lejojnë analizën 

kualitative të sistemit të energjisë. Erker et 

al. zhvilluan një qasje të bazuar në analizën 

faktike dhe të nivelit të vlerës, duke lejuar 

që aspektet sociale dhe teknike të merren 

parasysh gjatë nxjerrjes së rekomandimeve 

të politikave. 

Është thelbësore të përcaktohet “reziliencë 

ndaj çfarë dhe kundrejt çfarë” pasi sistemi 

dhe shqetësimi ndikojnë nëse rezilienca 

inxhinierike ose rezilienca ekologjike është 

e përshtatshme për zbatim dhe për t’iu 

përgjigjur pyetjeve tona kërkimore (Erker 

et al., 2017). Meqenëse ky hulumtim synon 

të zhvillojë rekomandime politikash, do të 

ndiqet koncepti i reziliencës ekologjike. 

Për më tepër, në përcaktimin e “reziliencës 

së çfarë kundrejt çfarë” ky punim do të 

shqyrtojë reziliencën e rrjetit energjetik të 

Kosovës ndaj tronditjeve dhe streseve.

3.2. Cenueshmëria dhe 
kapaciteti adaptiv

Në përgjithësi, rezilienca si koncept 

siguron fizibilitetin e një sistemi duke 

reduktuar cenueshmëritë dhe duke rrit-

ur kapacitetin adaptues para, gjatë dhe 

pas ngjarjeve stresuese. Cenueshmëria 

i referohet ekspozimit të sistemit, 

ndjeshmërisë ose predispozitës për të 

pësuar dëme përpara shqetësimit aktual 

(Adger, 2006; Cutter, 1996). Për më tepër, 

një cenueshmëri e tillë mund të reduk-

tohet paraprakisht nga masat zbutëse si 

rregullimet parandaluese të funksioneve, 

strukturave dhe strategjive. Dixhitalizimi i 

infrastrukturës kritike ka nxjerrë në dritë 

cenueshmërinë e rrjetit të energjisë ndaj 

sulmeve kibernetike. Derisa infrastruktura 

kritike prej kohësh ka qenë e ekspozuar 

ndaj kërcënimeve fizike dhe fatkeqësive 

natyrore, ajo tani është gjithnjë e më e 

ekspozuar edhe ndaj rreziqeve kibernet-

ike. Këto rreziqe rrjedhin nga një integrim 

dhe interkoneksion në rritje i teknologjive 

të informacionit dhe komunikimit me in-

frastrukturën kritike dhe kundërshtarët 

janë fokusuar në shfrytëzimin e dobësive 

të mundshme kibernetike. Për më tepër, 

ndërsa infrastruktura fizike bëhet më e var-

ur nga sistemet e ndërlikuara kibernetike 

për operacione, infrastruktura kritike mund 

të bëhet më e cenueshme ndaj kërcëni-

meve specifike kibernetike, duke përfshirë 

kërcënimet transnacionale (CISA, 2019). 

Ndërkohë, kapaciteti adaptues i refero-

het ndryshimeve në sistem gjatë ose pas 

shqetësimit si një mënyrë për të kompen-

suar dëmet tashmë të ndodhura (Erker 

et al., 2017). Kështu, zbatimi paraprak i 

strategjive të reziliencës duke reduktuar 

cenueshmëritë dhe duke rritur kapacitetet 

përshtatëse do të minimizojë ndikimet e 

dëmeve.

Një sistem rezilient mund të arrijë tre 

nivele të reziliencës - ruajtjen, ristabi-

lizimin ose adaptimin e funksioneve 

dhe strukturave gjatë një krize (Erker 

et al., 2017). Megjithatë, këto tre nivele 

të reziliencës të përmendura më lart, 

që sistemi mund të adoptojë varen nga 

përkohshmëria dhe hapësira e krizës 

që ndodh. Duke marrë parasysh këto 

nivele, teoria e reziliencës ndihmon për të 

kuptuar nëse një sistem mund të kthehet 

në ekuilibër ose të transformohet në 

një sistem të ri të dëshirueshëm nëse 

ndryshimet janë të përhershme. Për më 

tepër, Erker et al. dallojnë ndërprerjet 

afatgjata që shkaktojnë dëme më të mëdha 

në sistem nga ndërprerjet afatshkurtra. 

Kështu, një sistem energjik rezilient mund 

të rikuperohet shpejt nga një tronditje 

ndërsa rishpik veten (Erker et al., 2017). Si 

i tillë, zhvillimi i strategjive të reziliencës 

paraprakisht, parashikimi i mënyrave për 

të reduktuar cenueshmëritë dhe rritja e 

kapacitetit adaptues mund të minimizojnë 

dëmet e dëmshme të krizës. 

3.3. Rezilienca energjetike
Energjia si shërbim është një mjet për një 

qëllim, një vegël e shoqërisë për të arritur 

nevojat themelore të saj (Bossel 2013). 

Prandaj, rezilienca e sistemit energjetik 

është shumë e ndërlidhur me reziliencën 

e shoqërisë sonë. Duhet të mbulohen nev-

ojat themelore të shoqërisë për të ruajtur 

cilësinë e jetës. Brenda këtyre nevojave 

- banimi, puna, furnizimi dhe mobiliteti 

varen kryesisht nga energjia dhe infras-

truktura dhe përbëjnë 90% të konsumit 

global të energjisë (Erker, 2017). Për më 

tepër, cilësia e jetës ruhet duke reduktuar 

cenueshmërinë dhe duke rritur kapacite-

tin adaptues të produkteve përkatëse për 

të minimizuar ndryshimin dhe devijimin 

negativ të cilësisë së jetës së njerëzve 

(Erker, 2017). Andaj, të pasurit e sistemit 

energjetik rezilient nënkupton të pasurit 

e një sistemi që është i përgatitur për të 

absorbuar goditjet ose stresin dhe për të 

siguruar ofrimin e rrymës për popullatën 

gjatë dhe pas këtyre ngjarjeve. Për më 

tepër, një sistem energjetik rezilient i tillë 

nuk përfshin vetëm teknologjinë, por edhe 

një proces të hollësishëm të politikëbërjes 

dhe kapaciteteve sociale. 

Studiuesit kanë identifikuar dimensionet 

(shtresat) e reziliencës së energjisë të cilat 

punojnë së bashku ose njëkohësisht për të 

ndihmuar sistemin në shmangien e dësh-

timeve të përhershme dhe rikthimin. Këto 

dimensione të performancës së reziliencës 

janë reziliencë e projektuar inxhinierike, 

operacionale dhe e komunitetit (sho-

qërore). 

3.3.1. Rezilienca e projektuar 
inxhinierike

Rezilienca e integruar ose “rezilienca e 

projektuar inxhinierike” i referohet aseteve 

të sistemit të krijuara për të rivendosur 

shërbimet e rregullta pas një ndërprerjeje 

të shkurtër pa ndërhyrjen njerëzore. Kjo 

reziliencë e integruar mund të shihet si 

një zgjerim i një sistemi të krijuar për be-

sueshmëri dhe bollëk. Për më tepër, kjo 

shtresë rezilience ofron mundësinë për 

zgjidhje të tjera ose të reja inovative, siç 

janë sistemet e vetë-shërimit. Këto strategji 

për përmirësimin e reziliencës të projektuar 

inxhinierike janë fizike/mbrojtëse/mekan-

ike dhe nuk kërkojnë përfshirje njerëzore. 

Shembujt kryesorë përfshijnë kapacitetet 

e bollshme, fleksibilitetin, depozitimin, 

sistemin e kopjes rezervë (backup) dhe ma-

sat mbrojtëse fizike (Shandiz et al, 2020). 

Shembuj të tjerë përfshijnë mikrorrjetet 

(Hervas-Zaragoza, 2022; Moreno et al., 

2022), interkoneksionet e rrjetit, gjenerimin 

e shpërndarë (Rueda-Medina et al., 2013) 

dhe teknologjitë e mençura të rrjetit (Alsu-

wian et al., 2022). 

3.3.2. Rezilienca operacionale

Shtresa e dytë, “rezilienca operacionale”, 

përfshin masat teknologjike dhe organi-

zative të përdorura kur ndërprerja tejkalon 

kapacitetin e reziliencës së projektuar 

inxhinierike. Fokusohet në performancën 

e nivelit të sistemit dhe karakteristikat 

operacionale të sistemit që synojnë 

të zbusin rrezikun e dështimit dhe të 

mbështesin rikuperimin e shërbim-

it. Shembuj të tillë janë përgjigja ndaj 

kërkesës, strategjitë e menaxhimit nga 

ana e kërkesës, prioritizimi i përdorimit të 

energjisë, kontrollet e mençura dhe para-

shikimi (Shandiz et al., 2020). Kjo shtresë 

rezilience po ashtu përbëhet nga procesi 

i vendimmarrjes - ekipi, niveli organizativ 

ose i gjithë sektori i energjisë. 

Përparimi i infrastrukturave kritike en-

ergjetike reziliente kërkon përfshirje të 

gjerë të politikave publike që mbështesin 

koordinimin dhe bashkëpunimin ndërm-

jet hisedarëve dhe juridiksioneve politike. 

Aktualisht, sistemi global i energjisë 

tej masë varet nga burimet e energjisë 

jo të ripërtëritshme, të cilat përbëjnë 

80% të miksit global të energjisë (IEA, 

2022). Për më tepër, këto burime jo të 

ripërtëritshme të energjisë janë të dis-

ponueshme në rajone të kufizuara dhe 

të cilat kërkojnë transport në distanca të 

gjata për eksport/import, gjë që rezulton 

në ndërvarësi shtetërore-ndërqeveritare, 

politike dhe ekonomike. Si i tillë, sistemi 

është i cenueshëm ndaj kufizimeve të 

burimeve për shkak të tejkalimit të kufi-

jve të kapacitetit natyror ose një kufizimi 

artificial të qasjes në burime që prek 

një ose më shumë burime energjie. Këto 

kufizime artificiale përfshijnë konflik-

te ndërkombëtare, vendime politike, 

dështime teknike dhe ndërprerje të sh-

kaktuara qëllimisht të termocentraleve, 

rrjeteve të energjisë ose tregjeve të en-

ergjisë (Stoeglehner et al., 2016). Prandaj, 

politika publike është thelbësore për të 

operacionalizuar reziliencën dhe tejkalu-

ar barrierat. 

Sistemet e infrastrukturës energjetike 

përfshijnë grupe unike hisedarësh publik 

dhe privat, pronarësh dhe operatorësh 

që kërkojnë koordinim dhe bashkëpun-

im të gjerë. Ndërsa qëllimi themelor i 

pronarëve të infrastrukturës energjetike 

dhe operacioneve është arritja e produk-

tivitetit më të lartë si qëllim në vetvete, 

ata ende nuk e perceptojnë rëndësinë e 

këtij bashkëpunimi me pronarët e infras-

trukturave të tjera (Ganguly et al., 2018). 

Këta hisedarë në këto sisteme infras-

trukturore mund të jenë të brendshëm 

dhe të jashtëm. Hisedarët e brendshëm 

kanë interes punësimin, pronësinë dhe 

investimin në operacionet e sistemit. 

Hisedarët e brendshëm përfshijnë kom-

panitë e prodhimit dhe shpërndarjes 

së energjisë, sindikatat e shërbimeve 

publike dhe investitorët publikë dhe pri-

vatë. Nga ana tjetër, hisedarët e jashtëm 

janë ata që kanë përfitim nga funksion-

imi i suksesshëm i sistemit. Shembujt 

kryesorë përfshijnë klientët, kreditorët, 

aksionarët dhe shoqërinë. Hisedarët e 

brendshëm janë shtytësit kryesorë të 

vendimmarrjes. Për më tepër, zakonisht 

ata nuk komunikojnë paraprakisht me 

hisedarët e jashtëm për të zhvilluar pro-

tokolle të përbashkëta të menaxhimit të 

fatkeqësive nëse kjo nuk kërkohet nga një 

organ rregullator (Ganguly et al., 2018). 

Pa dyshim, kjo mungesë e protokolleve të 

përbashkëta në menaxhimin e fatkeqë-

sive kontribuon në pasoja katastrofale 

duke zgjatur periudhën e rikuperimit 

pas ngjarjeve të dëmshme për sistemet 

e pavarura. Gjithashtu, përqendrimi në 

rritjen e prodhimit duke reduktuar kostot 

e infrastrukturës së re i vë sistemet në 

rrezik të konsiderueshëm të kolapsit gjatë 

ngjarjeve ekstreme (Ganguly et al., 2018). 

Prandaj, politikëbërja në reziliencën 

energjetike mundëson këtë koordinim 

dhe bashkëpunim midis hisedarëve dhe 

ndërmjet juridiksioneve politike për të 

adresuar rreziqe të shumta. 

Procesi i politikëbërjes për reziliencën e 

sistemit energjetik përbëhet nga katër faza: 

identifikimi i çështjes/problemit, vlerësi-

mi i opsioneve/formulimeve të politikave, 

miratimi dhe zbatimi, vlerësimi i politikave 

dhe monitorimi (Ahmadi et al., 2022). Faza 

e parë e identifikimit të çështjes/problemit 

konsiston në identifikimin e situatës ak-

tuale, organizimin e sistemit të energjisë 

referuese dhe identifikimin e rreziqeve të 

mundshme. Kjo fazë përbëhet nga hapat 

kryesorë për organizimin e problemit. For-

mulimi i politikave përfshin zhvillimin e një 

modeli të reziliencës të sistemit energjetik, 

zhvillimin e skenarëve dhe specifikimin e 

indikatorëve të reziliencës. Për më tepër, 

kjo fazë është një fazë vendimtare në 

formulimin e politikave. Përshtatja dhe 

zbatimi konsiston në llogaritjen e gjendjes 

optimale të sistemit përpara ngjarjeve 

në skenarë të ndryshëm, llogaritjen e 

gjendjes optimale të sistemit pas ngjarjes 

në skenarë të ndryshëm dhe diskutimin e 

rezultateve (Ahmadi et al., 2022). Së fundi, 

vlerësimi/monitorimi i politikave i refero-

het përshtatjeve të vogla në përputhje 

me ndryshimet dhe qëllimet, llogaritjen e 

indikatorëve të reziliencës energjetike në 

gjendjet optimale dhe identifikimin e ske-

narëve më të mirë. 

3.3.3. Rezilienca e komunitetit

Së fundi, duhet të ngrihet rezilienca e 

komunitetit dhe e shoqërisë si pjesë e 

zgjidhjes kur është e përshtatshme, shpre-

himisht kur dy shtresat e para janë të pam-

jaftueshme për të adresuar ndërprerjen. 

Rezilienca e komunitetit është një proces 

që mund të rivendosë, mirëmbajë ose 

përmirësojë mirëqenien e komunitetit dhe 

lidhjet sociale përballë fatkeqësive naty-

rore ose ndryshimeve të papritura (McCrea 

et al., 2015). Megjithatë, në reziliencën 

energjetike, ky përkufizim është zgjeruar 

për të përfshirë bashkëpunimin, bash-

këdyzimin dhe partneritetin e nevojshëm 

ndërmjet ofruesve të shërbimeve të energ-

jisë dhe konsumatorëve nga ana e kërkesës 

(komuniteti). Kështu, rezilienca energjetike 

e komunitetit - shoqërore përbëhet nga ve-

primet që duhet të ndërmerren brenda ko-

munitetit nga disa ose të gjithë përdoruesit 

e komunitetit për të ruajtur minimumin 

e lejueshëm të shërbimeve të komunite-

tit - shoqërore. Këto veprime përfshijnë 

zhvendosjen masive, përdorimin efektiv të 

burimeve të komunitetit gjatë një ndërpre-

rje dhe rritjen kapitale të lidhjes, urëzimit 

dhe ndërlidhjes së shoqërisë (Shandiz et 

al., 2020). Për shembull, kërkimi i Aldrich 

(2022) i katastrofës në vitin 2011 në Japoni 

zbuloi se komunitetet që kishin nivele më 

të ulëta të vdekshmërisë dhe u rikthyen 

më lehtë pas cunamit ishin ato që kishin 

nivele më të larta të lidhjeve më të forta 

shoqërore.

3.3.4. Goditjet dhe streset në sistemin 
energjetik

Operacionalizimi i reziliencës në siste-

met energjetike është thelbësor pasi 

ato janë në një gjendje ndryshimi të 

vazhdueshëm dhe shpesh përballen me 

ndikimet e jashtme. Derisa teoria e rez-

iliencës eksploron efektet e stresit dhe 

goditjeve, është thelbësore të sqarohet 

se çfarë nënkuptojnë këto të dyja dhe si 

dallojnë. Goditjet i referohen ndryshimeve 

të papritura, ndërsa streset i referohen 

ndryshimeve të vazhdueshme (Smith 

dhe Striling, 2010). Goditjet standarde 

mund të përfshijnë futjen e papritur të 

teknologjisë së re ose një fatkeqësi naty-

rore. Lidhur me streset, Hughes thotë se 

një sistem energjetik duhet të plotësojë tre 

kritere: qasshmërinë, përballueshmërinë 

dhe pranimin. Nëse sistemi nuk mund të 

përmbushë më një nga tre kriteret, për-

jeton stres (2015). Ngjashëm, studiuesit 

bëjnë dallimin midis kërcënimeve akute 

dhe kronike. Kërcënimet akute i refero-

hen rreziqeve të papritura si tërmetet, 

pandemitë, sulmet kibernetike, uraganet 

dhe tornadot. Në të njëjtën kohë, streset 

kronike përfshijnë rreziqe të ngadalta dhe 

ciklike si përmbytjet kronike, ngritja e 

nivelit të detit dhe rritja e temperaturave të 

ambientit. 

Ndryshimet klimatike janë një stres në 

rritje, kërcënim kronik për sistemet energ-

jetike. Ndryshimet në natyrën, intensitetin 

dhe shpeshtësinë e ngjarjeve ekstreme 

të lidhura me klimën kanë rritur rrezikun 

e dështimit në sistemet energjetike pasi 

sistemet aktuale energjetike janë projek-

tuar bazuar në supozimet e mëparshme 

të lidhura me klimën (Charani Shandiz 

et al., 2020). Rritja e temperaturave të 

ambientit për shkak të ndryshimeve kli-

matike ndikon drejtpërdrejt në sistemin 

energjetik, duke rezultuar në efikasitet më 

të ulët të prodhimit të energjisë elektrike 

për lëndët djegëse fosile dhe burimet e 

ripërtëritshme. Për më tepër, kjo paraqet 

sfidë të shtuar për linjat e transmetimit të 

infrastrukturës elektrike pasi pritet të rrit-

en gjasat për shfaqjen e zjarreve në linjat 

e transmetimit. Përderisa këto zjarre mund 

të mos shkaktojnë gjithmonë ndërprerje 

të energjisë elektrike, ato rrisin kostot e 

mirëmbajtjes së energjisë elektrike dhe 

ulin efikasitetin e linjës së transmetimit 

(Satheye et al., 2011). Po ashtu, temperatu-

rat më të larta në të njëjtën kohë rrisin nev-

ojat për ftohje dhe ulin efikasitetin e siste-

meve mekanike të ftohjes (Charani Shandiz 

et al., 2020). Për më tepër, Kelly-Pitou et 

al. (2017) gjithashtu paraqiti ndryshimet 

klimatike si një shembull të marrëdhënies 

midis stresit, goditjes dhe reziliencës, ku 

imperativët e reziliencës mund të përdoren 

për të mbrojtur komunitetet nga dëmtimi 

i papritur nga ndryshimet klimatike duke 

ndihmuar gjithashtu edhe në lehtësimin e 

ndikimeve afatgjata të tij.

Korporata Energjetike e Kosovës 
aktualisht mbulon 90% të kërkesës 
për energji, asaj i mungon likuiditeti 

për shkak të varësisë nga linjiti 
për prodhimin e energjisë termale. 

Rrjedhimisht, mungesa e likuiditetit 
energjetik e bën sistemin energjetik 
të Kosovës të varur nga importet dhe 
çmimet ndërkombëtare të energjisë.



4Situata aktuale në 
sektorin e energjisë dhe 
kapaciteti aktual i rrjetit

3  https://www.trade.gov/country-commercial-guides/kosovo-mining-and-minerals 
4  Intervista të detajuara me zyrtarë të lartë në KEK dhe Ministrinë e Ekonomisë së Republikës së Kosovës
5  Intervistë e detajuar me një zyrtar të lartë në KEK
6  Intervista të detajuara me Departamentin e Energjisë në Ministrinë e Ekonomisë dhe KEK

Sistemi energjetik i Kosovës mbështetet 

shumë në termocentralet me linjit (afërsisht 

93-94%), dhe pothuajse gjashtë përqind e 

prodhimit të energjisë rrjedh nga burimet e 

ripërtëritshme të energjisë (BRE), si energjia 

e erës dhe diellit. Duke pasur parasysh fak-

tin se Kosova posedon rezervat e pesta më 

të mëdha të linjitit në botë3, sistemi elektro-

energjetik varet nga kapacitetet gjeneruese 

të dy termocentraleve: Kosova A dhe Kosova 

B. Problemi kritik me këto termocentrale 

është infrastruktura e vjetër e gjenerimit 

të energjisë, ku blloku më i ri i Kosovës A, 

A5, është futur në funksion në vitin 1975, 

ndërsa Kosova B është funksionalizuar në 

vitet 1983-19844. Kështu, këto blloqe kanë 

tejkaluar jetëgjatësinë e tyre operacionale, 

duke sjellë siguri të paqëndrueshme 

të furnizimit, duke e bërë sistemin jo të 

besueshëm dhe të varur nga importet, 

pavarësisht remonteve dhe investimeve të 

rregullta5. 

Edhe pse Korporata Energjetike e 

Kosovës aktualisht mbulon 90% të 

kërkesës për energji, asaj i mungon li-

kuiditeti për shkak të varësisë nga linjiti 

për prodhimin e energjisë termale. Rrjed-

himisht, mungesa e likuiditetit energjetik 

e bën sistemin energjetik të Kosovës të 

varur nga importet dhe çmimet ndërkom-

bëtare të energjisë. Duke qenë se Kosova 

çdo vit mbulon gati 15 për qind të nevo-

jave të veta për energji nga importet, ky 

fakt kishte dëmtuar shtetin dhe sistemin 

energjetik që nga viti 2021, kur çmimet 

e importit të energjisë u rritën jashtëza-

konisht në nivel global. Për më tepër, 

situata u përkeqësua në muajt e dimrit të 

vitit 2022, duke pasur parasysh varësinë 

e madhe të konsumatorëve nga energjia 

elektrike për ngrohje pasi vetëm dy ko-

muna në Kosovë, Prishtinë dhe Gjakovë 

përdorin ngrohje qendrore6. Mungesa e 

tillë e kapaciteteve të energjisë termale 

ndikon shumë në sigurinë e furnizimit 

meqenëse gjatë stinës së dimrit konsumi 

rritet nga 800 mW në 1400 mW7.

Pavarësisht sfidave, Kosova ka filluar 

të fokusohet në kalimin në burimet e 

ripërtëritshme të energjisë për të përm-

bushur detyrimet e veta sipas legjislacionit 

të BE-së dhe për të rritur likuiditetin dhe 

fleksibilitetin e sistemit. Përderisa më 

herët Qeveria e Kosovës kishte menduar 

ndërtimin e termocentralit të ri me qymyr, 

Kosovës C (Kosova e Re), kjo ide tani është 

hequr nga tavolina për shkak të implik-

imeve në mjedis dhe shëndetit publik8. 

Aktualisht, rreth 100 mW të kapaciteteve 

energjetike të Kosovës prodhohen nga 

BRE-të, me dy gjeneratorë me erë që oper-

ojnë në Kamenicë, ai në Bajgorë dhe Parku 

Solar në Gjakovë9. Pasi termocentralet e 

KEK-ut prodhojnë energji 24 orë, konsumi 

nuk është gjithmonë i njëjtë në pjesë të 

ndryshme të ditës dhe stinëve; prandaj, 

mbështetja në energjinë diellore dhe të 

erës lejon kombinimin e këtyre burimeve 

gjatë periudhave të pikut duke garantuar 

sigurinë e furnizimit.

4.1. Cenueshmëritë dhe 
dobësitë

Infrastruktura kritike energjetike në 

Kosovë ka disa cenueshmëri. Dobësia 

kryesore është gjenerimi i energjisë, pasi 

7  Po aty.
8  Intervista të detajuara me Departamentin e Energjisë në Ministrinë e Ekonomisë të Republikës së Kosovës, mars 2023
9  Intervistë me një zyrtar të lartë në KEDS, mars 2023
10  Në mungesë të buxhetit për mbulimin e humbjeve në veri për energjinë elektrike të shfrytëzuar por jo të paguar në 

pjesën veriore të Kosovës, për të mbuluar këtë konsum, energjia elektrike tërhiqet në formë të devijimit nga Sistemi 
Elektroenergjetik i Evropës Kontinentale. Këto devijime bien ndesh me Marrëveshjen KOSTT/ENTSO-E dhe paraqesin 
detyrime financiare për KOSTT-in si zonë e pavarur rregullatore ndaj ENTSO-E, përgjegjësi për të cilën faturohet”. Lexo 
më shumë në https://nacionale.com/politike/kostt-e-konfirmon-me-40-milione-eurot-e-qeverise-kurti-do-tu-paguhet-
rryma-serbeve-ne-veri 

11  Intervistë e detajuar me një zyrtar të lartë në Ministrinë e Ekonomisë të Republikës së Kosovës, mars 2023

gati 80% e energjisë vjen nga termocen-

tralet me linjit; kështu, për shkak të kësaj 

varësie të madhe nga termocentralet, çdo 

avari ka ndikim të drejtpërdrejtë në funk-

sionimin e të gjithë sistemit. Derisa Kosova 

u bë zonë e pavarur rregullatore për en-

ergji elektrike në vitin 2020, çdo devijim i 

tillë nga prodhimi dhe furnizimi mund të 

çojë në penalizime nga Rrjeti Evropian i 

Operatorëve të Sistemit të Transmision-

it (ENTSO-E), që mirëmban sistemin e 

transmisionit. Në vitin e kaluar, devijimet 

e tilla në ofertë kanë sjellë edhe gjoba. 

Paralelisht me këtë, devijimet e zgjatura10 

gjithashtu mund të çojnë në përjashtimin 

nga ENTSO-E dhe Sistemi Ndërkombëtar i 

Energjisë (IES).

Humbjet në sistemin e shpërndarjes janë 

një tjetër cenueshmëri kryesore e sistemit 

energjetik të Kosovës. Rrjeti i shpërndarjes 

përjeton dy lloje humbjesh - teknike dhe 

komerciale. Humbjet teknike ndodhin për 

shkak të rrjetit, sistemit, vjetërsisë, trans-

formatorëve dhe pajisjeve, ndërsa humbjet 

komerciale janë për shkak të keqpërdorimit 

në rrjet. Aktualisht, humbjet në shpërndarje 

janë 18.45% dhe investimet në rrjet janë të 

rëndësishme për reduktimin e humbjeve 

teknike në transmetim dhe shpërndarje11. 

Sistemit energjetik të Kosovës i mungo-

jnë rezervat sekondare dhe terciare të 

energjisë. Depozitimi i energjisë është 

thelbësor për të krijuar siguri, veçanërisht 

kur ka një tepricë të energjisë së prodhuar 

nga BRE kur nuk ka konsum. Për të sigu-

ruar kapacitete të BRE-së në të ardhmen, 

Kosova duhet të ketë një treg fleksibël që 

funksionon mirë dhe stimulon opsione të 

ndryshme fleksibiliteti. Për shembull, nëse 

Kosova dëshiron të ketë 1300 mW nga en-

ergjia e erës dhe diellit, ajo ka nevojë për 

një rezervë të dytë në mënyrë që të ruhet 

energjia që rrjedh për 24 orë. Sistemi aktu-

al është i paqëndrueshëm në lidhje me di-

versifikimin e burimeve për shkak të vjetër-

sisë së tij dhe një burimi si qymyri, i cili nuk 

është fleksibël. Prandaj, sistemi duhet të 

jetë fleksibël për të integruar kapacitete 

të mëdha nga BRE-të. Depozitimi nëpër 

bateri mund të sigurojë që kjo energji të 

përdoret në mënyrë më të përshtatshme 

edhe në situata fatkeqe të dështimit të 

sistemit ose katastrofës, kjo energji e aku-

muluar mund të përdoret12. Në vitin 2022, 

Bordi i Korporatës së Sfidës së Mijëvjeçarit 

miratoi grantin prej 202 milionë dollarësh 

për të përmirësuar sigurinë dhe efikasitetin 

energjetik të Kosovës13. Me mbështetjen e 

MCC-së, projekti i baterive është një hap 

drejt këtij qëllimi. Njëkohësisht, duhet të 

plotësohen disa kushte ligjore deri në maj 

të vitit 2024, para prokurimit të 170 mW nga 

bateritë, 45 prej të cilave janë për KOSTT-

in për rregullim terciar dhe pjesa tjetër për 

bateri që ruan energjinë gjatë natës. Pasi 

të hiqen barrierat në tregjet rajonale dhe 

ato politike dhe zhvillohen rezervat, tregu i 

energjisë në Kosovë do të jetë më i besue-

shëm dhe më i qëndrueshëm.

Avancimi i tregut të energjisë në Kosovë 

është vendimtar për rritjen e sigurisë së 

12  Intervistë e detajuar me zyrtarë të lartë në KOSTT dhe KESCO, shkurt 2023
13  Millenium Challenge Corporation (2022) “MCC Board Approves $202 Million Grant to Improve Kosovo’s Energy Sector” 

i qasshëm në https://www.mcc.gov/news-and-events/release/release-070122-mcc-board-approves-kosovo-compact 
14  Intervistë e detajuar me një zyrtar të lartë në KEK, mars 2023

furnizimit dhe sigurimin e çmimeve më të 

ulëta për qytetarët. Për më tepër, Koso-

va duhet të krijojë një treg të hapur dhe 

konkurrues të energjisë. Pengesë kryesore 

për një treg kaq të hapur dhe konkurrues 

të energjisë është siguria e brendshme, 

e cila mundëson përballueshmërinë e 

konkurrencës që do t’i bënte kosto-efikase 

tregjet me shumicë dhe rezervës. Kosova 

duhet të integrohet në tregun e energjisë 

elektrike të BE-së dhe synimi i saj është 

të krijojë një treg të lirë dhe konkurrues të 

energjisë. Hapi thelbësor në këtë drejtim 

është themelimi i ALPEX-it në vitin 2020 

si operator i shkëmbimit të energjisë dhe 

tregut të energjisë elektrike në pronësi 

të përbashkët të Operatorëve të Sistemit 

të Transmetimit në Shqipëri dhe Kosovë 

(OST dhe KOSTT). Ndërkohë që Alpex, i 

cili do të veprojë si operator i tregut për 

të dyja, Shqipërinë dhe Kosovën, do të 

ndihmojë në uljen e çmimeve sepse kon-

sumatorët zgjedhin se ku duan të blejnë, 

duke mundësuar përballueshmërinë dhe 

duke rritur klimën për investime. Për më 

tepër, në një ankand të centralizuar do 

të përshtaten shprehjet dhe ofertat për 

orë për të shitur dhe blerë energji; kështu 

duke paraqitur në mënyrë transparente 

çmimin për orë që mund të projektohet 

dhe përdoret për të tërhequr investime. 

Paralelisht me këtë, do të rrit likuiditetin 

e të dy tregjeve të energjisë pasi që Koso-

va mbështetet shumë në termocentralet 

me qymyr për energji elektrike, Shqipëria 

mbështetet në hidrocentrale. Kështu, ato 

do të përplotësonin njëra-tjetrën - ditën 

dhe natën14. Më 11 prill 2023 ALPEX u bë 

operacional për Zonën Ofertuese Shqipëri. 

Ndërkohë, në gusht do të bëhet operacion-

al edhe për Zonën Ofertuese Kosovë si dhe 

Bashkimin e Tregut Shqipëri-Kosovë.

4.2. Korniza ligjore 
Në vitin 2018, Qeveria e Kosovës ka ratifi-

kuar Ligjin nr. 06/L-014 për infrastrukturën 

kritike. Ky ligj synon të ruajë dhe mbrojë 

infrastrukturën kritike kombëtare dhe 

evropiane dhe qytetarët dhe të paranda-

lojë incidentet duke minimizuar dëmet 

e mundshme në infrastrukturën kritike 

duke rritur reziliencën. Për më tepër, në 

të identifikohen sektorët dhe kriteret e 

infrastrukturës kritike duke udhëzuar 

menaxhimin e tyre, përfshirë analizën e 

rrezikut, karakteristikat e planeve të sig-

urisë për pronarët/operatorët, rolet dhe 

përgjegjësitë e koordinatorëve të sigurisë 

së infrastrukturës kritike dhe ndëshkimet 

për mosrespektim15. Ky ligj e klasifikon in-

frastrukturën kritike kombëtare në sektorë 

të bazuar në interesa të përbashkëta duke 

lehtësuar bashkëpunimin ndërmjet part-

nerëve të sektorit dhe hisedarëve. Për më 

tepër, infrastruktura e dytë e renditur është 

energjia (prodhimi, transmisioni, shpërn-

darja dhe depozitimi). Megjithatë, asnjë 

dokument, strategji apo plan veprimi nuk 

adreson zhvillimin e infrastrukturës kritike 

energjetike reziliente në Kosovë. 

15  Ligji Nr. 06/L-014 PËR INFRASTRUKTURËN KRITIKE është i qasshëm në https://gzk.rks-gov.net/ActDocumentDetail.
aspx?ActID=16313 

16  Kuvendi i Republikës së Kosovës (2023) LIGJI NR. 08/L-173 për Sigurinë Kibernetike, i qasshëm në https://gzk.rks-gov.
net/ActDocumentDetail.aspx?ActID=70933 

17  Kuvendi i Republikës së Kosovës (2016) LIGJI NR. 05/L-081 PËR ENERGJINË, i qasshëm në https://gzk.rks-gov.net/
ActDocumentDetail.aspx?ActID=12689 

18  Ligji Nr.05/L-085 për energjinë elektrike, i qasshëm në http://ero-ks.org/2016/Ligjet/LIGJI_PER_ENERGJINE_ELEK-
TRIKE.pdf 

19  Kuvendi i Republikës së Kosovës (2016) Ligji Nr. 05/L-084 për rregullatorin e energjisë, në dispozicion në LIGJI NR. 
05/L-084 PËR RREGULLATORIN E ENERGJISË 

20  Kuvendi i Republikës së Kosovës (2018) Ligji Nr. 06/L-079 për efiçiencë energjetike, i qasshëm në LIGJI https://gzk.
rks-gov.net/ActDocumentDetail.aspx?ActID=18216 

Në shkurt të vitit 2023, Qeveria e Kosovës 

miratoi Ligjin për sigurinë kibernetike. Ky 

ligj vë në dukje nevojën për ngritjen e ek-

ipeve të reagimit ndaj incidenteve të sig-

urisë kompjuterike (CSIRT) në nivel kom-

bëtar dhe ekipe të tilla mund të krijohen në 

sektorë të infrastrukturës kritike. Për më 

tepër, këto CSIRT duhet të krijohen edhe 

në Operatorët e Shërbimeve Themelore 

(OSHTH), që i referohen një subjekti pub-

lik ose privat që posedon infrastrukturë 

kritike kombëtare sipas Ligjit përkatës 

për infrastrukturën kritike. Për më tepër, 

ky ligj detyron OSHTH-të të zbatojnë në 

mënyrë të përhershme masat e sigurisë 

organizative, fizike dhe të teknologjisë 

së informacionit për: parandalimin e 

incidenteve kibernetike, zgjidhjen e 

incidenteve kibernetike dhe parandalimin 

dhe zbutjen e ndikimit në vazhdimësinë e 

shërbimit ose sigurinë e sistemit për shkak 

të një incidenti kibernetik16. Gjithashtu, 

një tjetër element kyç i këtij ligji është se 

themelon Agjencinë e Sigurisë Kibernetike, 

e cila do të jetë përgjegjëse për zbatimin e 

këtij ligji. 

Infrastruktura Kritike Energjetike e 

Kosovës funksionon në përputhje me 

pakon e ligjeve, duke filluar me Ligjin 

për energjinë17, Ligjin për energjinë elek-

trike18, Ligjin për rregullatorin e energjisë19, 

Ligjin për energjinë e ripërtëritshme20. 

Megjithatë, ligji për energjinë, energjinë 

elektrike dhe rregullatorin e energjisë do 

të duhet të rishikohen dhe ndryshohen në 

përputhje me detyrimet e reja që rrjedhin 

nga Traktati i Energjisë, pakoja e ligjeve të 

BE-së për energjinë, por edhe fushat ku 

hisedarët kanë vërejtur mangësi në politika 

dhe rregullore21. Paralelisht me këtë, De-

partamenti i Energjisë ka hartuar koncept 

dokumentin për rishikimin e këtyre ligjeve, 

që pritet të ndodhë në tetor 2023. Prandaj, 

sektori energjetik i Kosovës është në ud-

hëkryq në përditësimin e infrastrukturës 

energjetike ligjore në përputhje me ndry-

shimin e prioriteteve energjetike dhe poli-

tikave energjetike të BE-së, njëkohësisht 

duke u përpjekur për të akomoduar termo-

centralet ekzistuese që djegin thëngjill.

Në dhjetor të vitit 2022, Qeveria e Kosovës 

miratoi strategjinë e re energjetike për 

2022-2031, e cila pritet të miratohet edhe 

në Kuvend22. Kjo strategji energjetike i 

ka rrënjët në diversifikimin e burimeve të 

energjisë që rrjedhin nga termocentralet e 

linjitit dhe energjia e ripërtëritshme. Ob-

jektivat e kësaj strategjie janë garantimi i 

sigurisë së furnizimit me energji, arritja e 

qëndrueshmërisë dhe neutralitetit klima-

tik, si dhe sigurimi i përballueshmërisë për 

qytetarët23. Ky dokument mbikëqyr zhvil-

limin e kapaciteteve të reja nga energjia e 

erës dhe diellore me 1200 mW dhe ato të 

prosumerëve me 100 Mw. Prandaj, kapac-

itetet do të rriten me 1300 mW, dhe deri 

në 35% të energjisë do të gjenerohet nga 

energjia e ripërtëritshme. Paralelisht me 

këtë, strategjia po ashtu parasheh edhe 

21  Intervista të detajuara me Departamentin e Energjisë në ME dhe KOSTT
22  Draft Strategjia e Energjisë e Republikës së Kosovës 2022 – 2031 e qasshme në https://konsultimet.rks-gov.net/

viewConsult.php?ConsultationID=41424 
23  Intervista me zyrtarë të lartë të Departamentit të Energjisë, Ministria e Ekonomisë, shkurt 2023
24  Po aty;
25  Intervistë me një zyrtar të lartë në KEK. Analiza të tjera të strategjisë janë në dispozicion në https://kosovo.ener-

gy/a-eshte-strategjia-e-re-zgjidhje-per-krizen-energjetike/ 

ndërhyrje në termocentralet ekzistuese të 

vjetruara, ku ndërhyrjet në Kosovën B do 

të rrisin efikasitetin dhe prodhimin e en-

ergjisë. Në anën tjetër, rinovimet e Kosovës 

A do të forcojnë sigurinë e furnizimit24. 

Ndërsa strategjia ka shënuar pranim të 

gjerë, po ashtu është kritikuar për shkak 

të nevojës së saj për të elaboruar proces-

in e transicionit. Për më tepër, nuk arrin 

të adresojë pyetjen “Çka pas mbylljes së 

termocentraleve që djegin linjit?”. Kosovës 

i mungojnë kapacitetet e BRE-ve për të 

përmbushur nevojat, gjë që ka mbetur 

pa u adresuar në strategji. Paralelisht me 

këtë, BRE-të varen nga investimet që ende 

duhet të sigurohen. Pa dyshim, mungesa e 

kapaciteteve për të prodhuar vetëm përmes 

BRE-ve dhe mungesa e investitorëve do ta 

linin Kosovën të varur nga importi i energ-

jisë25. Ndërkohë, mundësia e furnizimit me 

gaz është lënë si një mundësi për analize 

që duhet adresuar në mënyrë adekuate.

Për momentin Ministria e Ekonomisë 

dhe Ministria e Mjedisit dhe Planifikimit 

Hapësinor janë në proces të hartimit të 

Planit Kombëtar për Energjinë dhe Klimën 

2025-2030. Ky dokument përfshin objek-

tiva dhe politika kritike për të adresuar 

ndryshimet klimatike dhe për të promovuar 

një të ardhme të qëndrueshme energjetike. 

Ky plan po ashtu përfshin masa për arrit-

jen e objektivave të energjisë dhe klimës 

të miratuara në Komunitetin e Energjisë 

nëpërmjet përmirësimit të efiçiencës së 

energjisë, sigurisë së energjisë dhe tregut 

të energjisë, si dhe zhvillimit të energjisë 

së burimeve të ripërtëritshme26. Përderisa 

këto ministri janë duke hartuar një doku-

ment të tillë, mbetet ende për t’u parë nëse 

do të trajtojë reziliencën energjetike.

4.3. Hisedarët dhe 
politikëbërja

Infrastruktura energjetike përfshin hise-

darë të ndryshëm publikë dhe privatë, 

duke përfshirë pronarët dhe operatorët, të 

cilët duhet të bashkëpunojnë për të sig-

uruar koordinimin dhe bashkëpunimin e 

duhur. Sipas Ligjit për energji elektrike, në 

sektorin energjetik të Kosovës ekzistojnë 

disa institucione me përgjegjësi të ndara, 

duke përfshirë: Ministrinë e Ekonomisë 

(ME), Zyrën e Rregullatorit për Energji 

(ZRRE), Korporatën Energjetike të Kosovës 

(KEK), Operatorin e Sistemit të Shpërn-

darjes (KEDS), Operatorin e Sistemit të 

Transmisionit (KOSTT) dhe Kompaninë e 

Kosovës për Furnizim me Energji (KESCO). 

ME është përgjegjëse për hartimin e ligjeve 

dhe politikave dhe monitorimin e zbatimit 

të këtyre ligjeve në energji, miniera dhe 

telekomunikacion. ZRRE është organ i 

pavarur rregullator i sektorit dhe i raporton 

Kuvendit të Kosovës. KEK-u është kompani 

shtetërore që prodhon pjesën më të madhe 

të energjisë në Kosovë. Ndërkaq, KOSTT, 

KEDS dhe KESCO janë kompani private 

që operojnë në transmision, furnizim dhe 

shpërndarje. Derisa KEDS dhe KESCO ble-

jnë energji nga KEK-u, KOSTT-i bën trans-

misionin e asaj energjie. Nëse kjo energji 

është e pamjaftueshme për të plotësuar 

kërkesën, KEDS-i e pranon atë në tregjet 

26  Po aty.
27  Intervistë e thellë me një zyrtar të lartë në KEK, mars 2023

ndërkombëtare dhe KOSTT-i e transmeton 

përsëri. Kështu, të gjithë hisedarët duhet 

të bashkëpunojnë vazhdimisht dhe nëse ky 

zinxhir prishet, mund të rezultojë në krizë.

Të gjithë këta hisedarë marrin pjesë në 

grupet punuese të themeluara nga Kuvendi 

i Kosovës. Për më tepër, ME konsultohet 

vazhdimisht me këta hisedarë për tema 

dhe çështje që lidhen me sektorin. Po ash-

tu, ky korporim mes hisedarëve dhe insti-

tucioneve është rritur, veçanërisht gjatë 

krizës energjetike. Për shembull, në vitin 

2022, Ministria e Energjisë dhe Këshilli 

Gjyqësor bashkëpunuan për veprimet lig-

jore në drejtim të humbjeve të energjisë në 

shpërndarje. 

Zhvillimi i politikave të qëndrueshme, 

stimujve dhe rregulloreve është thelbësor 

për krijimin e një sektori rezilient energ-

jetik. Për më tepër, këto politika duhet të 

zhvillohen duke ndjekur procedura të qarta 

rregullative dhe të thjeshtuara burokratike. 

Për shembull, duke qenë se aktualisht ka 

iniciativa të ndryshme në lidhje me panelet 

solare, duhet të ketë rregullore më të sakta 

se si do të zbatohet kjo energji. Paralelisht 

me këtë, procedurat burokratike dëmtojnë 

edhe gatishmërinë e konsumatorëve për 

t’u bërë prosumerë, pasi lidhja në rrjet dhe 

e drejta për të vetë-konsumuar energjinë 

e prodhuar dhe dërgimi i tepricës së en-

ergjisë elektrike të prodhuar tek furnizuesi 

kërkon shumë kohë27. Përparimi i shpejtë i 

teknologjisë kërkon përditësime të shpejta 

mbi rregullat dhe rregulloret dhe tarifat 

nxitëse. Politikat nxitëse mund të tërheqin 

investime, veçanërisht në vendet e vogla 

me ekonomi të dobët dhe politikëbërësit 

duhet të fokusohen në krijimin e 

politikave tërheqëse me mekanizma 

të kontrollueshëm për të parandaluar 

konkurrencën jo të shëndetshme.

4.3.1. Si e kuptojnë hisedarët sigurinë e 
energjisë? 

Hisedarët në një sektor duhet të kuptojnë 

dhe të operacionalizojnë një çështje, për-

katësisht për të siguruar komunikim efektiv, 

bashkëpunim dhe vendimmarrje. Për më 

tepër, ndërsa sistemet e infrastrukturës 

energjetike përfshijnë një kombinim të 

hisedarëve publikë dhe privatë, ata duhet 

të kenë një kuptim të përbashkët të sigurisë 

së energjisë për të siguruar reziliencën e 

sistemit duke parandaluar keqkuptimet, 

keqkomunikimet dhe synimet konfliktuale. 

Ndërsa Agjencia Ndërkombëtare e Energ-

jisë (IEA) e përkufizon sigurinë energjetike 

si “disponueshmëri e pandërprerë e buri-

meve të energjisë me një çmim të përbal-

lueshëm”28, të gjithë hisedarët energjetik 

në Kosovë kuptojnë sigurinë energjetike në 

dritën e sigurisë energjetike të furnizimit 

dhe shpesh e përdorin atë në mënyrë të 

ndërsjellë. Siguria energjetike e furnizimit, 

të pasurit energji të mjaftueshme për të 

prodhuar dhe likuiditet pa u mbështetur 

në importe, është një çështje e sigurisë 

kombëtare që i mundëson një shteti të 

mbulojë 90% të kërkesës për energji dhe të 

tërheqë investime duke garantuar zhvillim 

ekonomik dhe stabilitet politik29. Paralelisht 

me këtë, rëndësia e sigurisë energjetike, 

aftësia për të furnizuar konsumatorët me 

28  Agjencia Ndërkombëtare e Energjisë (2023) “Energy security”, e qasshme në https://www.iea.org/about/energy-secu-
rity#:~:text=The%20IEA%20defines%20energy%20security,economic%20developments%20and%20environmental%20
needs. 

29  Intervista të detajuara me zyrtarë të lartë në KEK, Ministri të Ekonomisë dhe KEDS, shkurt - mars 2023 
30  Intervistë e detajuar me një zyrtar të lartë në KOSTT, shkurt 2023
31  Po aty.

energji pa ndërprerje të energjisë elektrike, 

po rritet për shkak të rolit të saj themelor në 

funksionet vendimtare të jetës dhe sektorët 

jetësorë, përfshirë sistemin bankar, duke 

pasur parasysh rritjen e dixhitalizimit dhe 

teknologjisë30. Ngjashëm, është thelbësore 

të vlerësohet se si hisedarët në energjetike 

e kuptojnë reziliencën energjetike. 

4.3.2. Si e kuptojnë hisedarët reziliencën 
energjetike? 

Rezilienca qëndron si një koncept i ri i 

cili nuk është operacionalizuar në fusha 

të ndryshme në Kosovë. Për më tepër, një 

operacionalizim i tillë i reziliencës në sek-

torin energjetik as nuk është hulumtuar e 

as nuk është operacionalizuar në sistemin 

energjetik të Kosovës më parë. Megjithatë, 

në KOSTT është vërejtur një nivel i vetëdijes 

për reziliencën energjetike si koncept i 

cili duhet të operacionalizohet. Ndërsa 

më parë kishte parametra që ndihmonin 

në vlerësimin e sigurisë së furnizimit si 

disponueshmëria dhe besueshmëria e 

sistemit, aktualisht sistemi i transmetimit 

po i kombinon këta tregues me mekanizma 

të tjerë për shkak të interkoneksionit të 

shtuar të sistemeve të infrastrukturës kri-

tike, ekspozimit ndaj kërcënimeve kibernet-

ike, ndryshimeve klimatike dhe katastrofave 

natyrore31. Kështu, operatorët e sistemit të 

transmetimit (OST) kanë filluar t’i kushtojnë 

vëmendje sa është i gatshëm sistemi për 

të absorbuar një stres, goditje, për sa kohë 

është në gjendje të absorbojë atë stres 

derisa furnizon me energji dhe sa është i 

aftë të kthehet në gjendjen e vet të qën-

drueshme. Megjithatë, për hisedarët tjerë 

një sistem rezilient energjetik perceptohet 

ndryshe. Një sistem rezilient energjetik 

është ai i cili mund të gjenerojë energji në 

plotësi pa u mbështetur në importe dhe 

është i balancuar midis energjisë elektrike 

dhe termale. Kjo arrihet nëpërmjet kombin-

imit të burimeve të energjisë, si qymyri dhe 

burimet e ripërtëritshme të energjisë (BRE), 

të cilat rrisin likuiditetin dhe fleksibilitetin e 

sistemit32.

Të gjithë propozimet e hisedarëve për ndë-

rhyrje ose përmirësime janë të nevojshme 

për të përmirësuar reziliencën e rrjetit. De-

pozitimi i energjisë po ashtu mund të kon-

tribuojë në reziliencë duke lejuar tregtimin 

e energjisë së ruajtur, për sa kohë që barri-

erat politike hiqen dhe zhvillohen teknolog-

jitë e depozitimit të energjisë33. Paralelisht 

me këtë, decentralizimi i sistemit energjetik 

është një tjetër faktor i rëndësishëm në 

ndërtimin e reziliencës. Mikrorrjetet, rrjetet 

dhe njehsorët e mençur janë shembuj të 

sistemeve të decentralizuara që lejojnë që 

sistemi të vazhdojë të funksionojë edhe në 

rast të një ngjarjeje katastrofale. Sa më i 

decentralizuar të jetë sistemi, aq më i pa-

varur bëhet dhe aq më mirë mund të funk-

sionojë në goditje. Megjithatë, menaxhimi 

i një sistemi të decentralizuar kërkon zh-

villimin e një kuptimi se si të menaxhohen 

mikrorrjetet dhe rrjetet e tjera të pavarura 

që sigurojnë reziliencë të sistemit34.

32  Intervistë e thellë me një zyrtar të lartë në KEK, mars 2023
33  Intervista të detajuara me zyrtarë të lartë në Departamentin e Energjisë Ministrinë e Ekonomisë të Republikës së 

Kosovës, mars 2023
34  Intervista të detajuara me zyrtarë të lartë në KOSTT dhe KESCO, shkurt 2022
35  Intervistë e detajuar me një zyrtar të lartë në KESCO, shkurt 2022
36  Intervistë e detajuar me një zyrtar të lartë në KEK, mars 2022
37  Intervista të detajuara me zyrtarë të lartë në Departamentin e Energjisë Ministrinë e Ekonomisë të Republikës së 

Kosovës, mars 2023

Duhet të ketë më shumë investime në rrjet 

në lidhje me gjenerimin dhe rehabilitimin e 

kapaciteteve aktuale. Për më tepër, transi-

cioni nga një rrjet me bazë qymyri në BRE 

ka një kosto të lartë që kërkon investime 

të mëdha për të siguruar infrastrukturën 

për një transicion të tillë35. Për më tepër, 

transmisioni duhet të zhvillojë më tej infras-

trukturën për të përfshirë BRE-të në sistem 

dhe për të qenë në gjendje ta shpërndajë 

atë energji nga pika e prodhimit në zonat 

e tjera36. Paralelisht me këtë, duke pasur 

parasysh paparashikueshmërinë e BRE-ve, 

ky integrim i BRE-ve në sistem duhet të 

bëhet në përputhje me zhvillimin e rezer-

vave ku do të ruhet kjo energji37. Padyshim, 

ndërsa shumica e këtyre ndërhyrjeve përf-

shijnë reziliencë të dizajnuar inxhinierike, 

teknologji dhe infrastrukturë, ndërhyrje të 

tilla duhet të shoqërohen me politika dhe 

vendimmarrje të informuara për energjinë. 

5Vlerësimi i rreziqeve 
dhe goditjeve
Jo të gjithë hisedarët në sektorin e energ-

jisë i perceptojnë dhe vlerësojnë rreziqet 

dhe goditjet ndaj reziliencës energjetike 

të Kosovës. Për më tepër, jo të gjithë kanë 

të njëjtat mendime se cilat duhet të jenë 

prioritetet e gatishmërisë kombëtare për 

streset dhe goditjet ndaj reziliencës en-

ergjetike të Kosovës. Ndërsa në anketë u 

kërkua nga të gjithë hisedarët të vlerësonin 

nivelin e prioritetit të gatishmërisë kom-

bëtare të nevojshme për një listë stresesh 

dhe goditjesh në sistemin energjetik, ishte 

më se e qartë se shumica e tyre ishin më të 

shqetësuar për teknologjinë e re, dështimin 

e pajisjeve dhe kërcënimet kibernetike. Të 

gjithë hisedarët e intervistuar vlerësuan 

nevojën për t’u përgatitur për teknologjitë 

e reja (4.25) dhe dështimin teknologjik 

(4.12), ndjekur nga siguria kibernetike (4) si 

rreziqet dhe goditjet kryesore për sistemin. 

Në anën tjetër, të intervistuarit nuk i per-

ceptojnë si kërcënim ndryshimet klimatike 

(2.5), tërmetet (3.1), përmbytjet (2.5), thatë-

sirat (1.6) sulmet fizike (1.71). 

5.1. Teknologjia e re

Teknologjia e re është një mjet thelbësor 

për të përmirësuar kapacitetin aktual të 

rrjetit. Përderisa infrastruktura energjetike 

në Kosovë po modernizohet gradualisht, 

rëndësia e teknologjisë së re do të rritet 

po ashtu, me fokus të shtuar në BRE 

dhe rehabilitimin e Kosovës A dhe B nën 

mbikëqyrje të draft strategjisë së energ-

jisë. Një teknologji e tillë e re perceptohet 

si shumë e rëndësishme, veçanërisht në 

transmision dhe shpërndarje. Për shem-

bull, në sektorin e shpërndarjes, pajisjet 

e futura në përdorim pas luftës ishin pro-

jektuar për të punuar në dy nivele tensioni, 

10-20 volt. Kohët e fundit, ndryshimi nga 

10 volt në 20 kilovolt u ka mundësuar kon-

sumatorëve që të marrin energji elektrike 

me cilësi më të mirë dhe humbje më të ulë-

ta. Ndonëse teknologjia e re ka avantazhe, 

ajo kërkon konsideratë të kujdesshme për 

të parashikuar dështimet e mundshme. 

Pajisjet e reja janë më të lehta për t’u 

menaxhuar, por duhet të mbikëqyren ba-

zuar në specifikimet e prodhuesit, duke 

përfshirë jetëgjatësinë e pajisjes, kapac-

itetin maksimal të ngarkesës dhe kornizën 

DONIKA MARKU 

31



kohore të riparimit ose zëvendësimit38. 

Kështu, procesi i futjes së teknologjisë së 

re gjithashtu kërkon një analizë të plotë si 

duhet përdorur ajo teknologji pa shkaktuar 

ndonjë dëm në sistemin aktual. Paralelisht 

me këtë, përderisa teknologjia e re ka le-

htësuar monitorimin dhe kontrollin e infras-

trukturës energjetike, ajo po ashtu ka rritur 

cenueshmërinë ndaj sigurisë kibernetike.

5.2. Dështimi i pajisjeve
Duke marrë parasysh infrastrukturën e 

vjetër energjetike të Kosovës, dështimi 

i pajisjeve është një rrezik kritik ndaj 

të cilit qeveria qendrore duhet të rrisë 

gatishmërinë. Kapacitetet e vjetruara në 

sistem janë kryesisht për shkak të pajisjeve 

të vjetra për prodhim që kanë tejkaluar 

jetëgjatësinë e tyre. Për shembull, termo-

centrali Kosova B është ndërtuar në vitet 

1983-1984 dhe tani është në fund të jetëg-

jatësisë së vet. Për shkak të moshës dhe 

pasigurisë në lidhje me besueshmëri, ekzis-

ton rreziku i dështimit të pajisjeve. Prandaj, 

është thelbësore të zëvendësohen pajisjet e 

vjetruara dhe të sigurohet siguria dhe be-

sueshmëria e sistemit energjetik39.

Dështimi i tillë i pajisjeve është kryesisht i 

pranishëm në gjenerim, ku dalja nga për-

dorimi për shkak të vjetërsisë i pajisjeve 

mund të ndodhë me njehsorët dalës, dhe 

probleme teknike dhe shpërthim gypash 

për shkak të vjetrimit të gypave që çojnë 

ujin e nxehtë në kazan. Kur shfaqet një 

problem, njësia e prekur ndalet, gypi ripa-

38  Intervistë e detajuar me një zyrtar të lartë në KEDS, mars 2023 
39  Intervistë e detajuar me zyrtarë të lartë në Departamentin e Energjisë, Ministria e Ekonomisë e Republikës së Kosovës
40  Intervistë e detajuar me një zyrtar të lartë në KEK, mars 2023.
41  Intervistë e detajuar me një zyrtar të lartë në KEDS, mars 2023. 
42  Intervistë e detajuar me një zyrtar të lartë në KOSTT, shkurt 2023. 
43  Intervistë e detajuar me një zyrtar të lartë në KEDS, mars 2023. 

rohet ose zëvendësohet dhe njësia rifillon 

funksionimin40. Kështu, për të siguruar 

besueshmërinë e sistemit energjetik, duhet 

të kryhen shqyrtime dhe mirëmbajtje 

të rregullta për të identifikuar pikat e 

dobëta dhe për të zëvendësuar pajisjet e 

vjetruara. Këto shqyrtime të rregullta mund 

të përfshijnë zëvendësimin e pajisjeve siç 

janë transformatorët gjatë periudhave me 

kërkesë të ulët, si në verë, kur nevojitet 

vetëm një transformator41. Prandaj, është 

thelbësore të parandalohet dështimi i 

teknologjisë së tillë për të mundësuar 

funksionimin e përditshëm të sistemit.

5.3. Kërcënimet 
kibernetike

Kosova duhet të përqendrohet në mbro-

jtjen nga sulmet kibernetike ndërsa mod-

ernizon rrjetin e vet. Derisa çdo vend lëviz 

drejt modernizimit të sistemeve të veta të 

menaxhimit të energjisë, duke përfshirë 

shpërndarësit e energjisë, stacionet, linjat 

dhe impiantet e prodhimit, është thelbësore 

të theksohet se të gjitha ato monitorohen 

nga distanca dhe interneti luan një rol të 

rëndësishëm42. Prandaj, mbrojtja kundër 

sulmeve kibernetike është tani primare dhe 

me rëndësi të madhe43. Paralelisht me këtë, 

me liberalizimin e tregut të energjisë, rolet 

e operatorëve të sistemit dhe të pjesëmar-

rësve të tjerë, si prodhuesit e ndryshëm, 

tregtarët dhe furnizuesit, po bëhen gjithnjë 

e më të rëndësishëm. Për më tepër, pritet 

që deri në vitin 2025 të krijohet një ekip i 

reagimit ndaj emergjencave në TI44. Me pa-

jisjet e sotme të kontrolluara dhe të moni-

toruara nga TI, sistemi është më i ekspozuar 

ndaj rreziqeve kibernetike, gjë që krijimin e 

masave të sigurisë për të parandaluar qa-

sjen e paautorizuar e bën çështje vendim-

tare. Derisa sulmet kibernetike kërcënojnë 

vazhdimisht infrastrukturën e BE-së, 

Kosova duhet të zhvillojë një strategji për të 

mbrojtur infrastrukturën kritike të energjisë.

Ndonëse ngrohja globale qëndron si një 

stres kritik për sistemet energjetike, hise-

darët në sektorin e energjisë nuk e percep-

tojnë si kërcënim rritjen e temperaturave. 

Duke marrë parasysh natyrën e lëndës 

së parë, qymyrit, ngricat apo edhe tem-

peraturat e larta nuk ndikojnë në lëndën 

e parë. Për më tepër, ngrohja globale nuk 

kërcënon sistemin energjetik të Kosovës 

pasi që ndërprerësit mund të tolerojnë tem-

peratura të ndryshme, ndërsa tkurrja është 

pjesërisht për shkak të efektit të hekurit; 

gjatë verës zgjerohen; pra, nuk ndikon në 

sistem45. Megjithatë, mund të kërcënojë 

shtetet që prodhojnë energji elektrike nga 

burime të ripërtëritshme si uji. 

5.4. Rezilienca e 
komunitetit
Duke marrë parasysh rëndësinë e madhe 

të energjisë në jetën e komuniteteve, është 

thelbësore të kuptohet nëse sektorët e 

energjisë në Kosovë ndajnë përgjegjësinë 

e ndërtimit të komuniteteve reziliente që 

janë më të përgatitura për të trajtuar çdo 

ndërprerje të mundshme që lidhet me en-

44  Intervista të detajuara me Departamentin e Energjisë, Ministria e Ekonomisë, mars 2023.
45  Intervista të detajuara me zyrtarë të lartë në KEDS dhe KEK, shkurt 2023

ergjinë. Megjithatë, hisedarët e energjisë në 

Kosovë kryesisht e kuptojnë komunikimin 

me qytetarët në kuptimin e informimit të 

tyre në lidhje me ndërprerjet apo riparimet 

e parashikueshme në rrjet duke mos e 

perceptuar atë në dritën e bashkëpunimit 

të nevojshëm ndërmjet ofruesve të shërbi-

meve të energjisë dhe konsumatorëve nga 

ana e kërkesës – komunitetit. 

Edhe pse qeveria ka rritur përpjekjet e saj 

për të ngritur vetëdijen në lidhje me kur-

simin e energjisë, hisedarët në energjetikë 

ende duhet të marrin masa për të përmirë-

suar reziliencën e komunitetit për t’u marrë 

me ndërprerjet në furnizimin me energji. 

Duke punuar së bashku me komunitetet 

lokale, ata mund të zhvillojnë strategji më 

efektive për të siguruar që komunitetet të 

jenë më të përgatitura për të trajtuar çdo 

ndërprerje të mundshme të lidhur me en-

ergjinë.

Rekomandime politikash

Zhvillimi i një infrastrukture kritike energ-

jetike reziliente në Kosovë:

 • Meqenëse një sasi e madhe e energjisë 

në amvisëritë në Kosovë përdoret për 

ngrohje, Qeveria e Kosovës duhet të 

përqendrohet në ngritjen e kapaciteteve 

të energjisë termale. Përderisa kryen stu-

dime fizibiliteti në tetë komuna, duhet të 

përqendrohet në gjetjen e investitorëve 

dhe sigurimin e fondeve për përmirësimin 

e kapaciteteve të energjisë termale. 

 • Pasi që Kosova synon të mbështetet në 

masë të madhe në BRE dhe t’i integrojë 

ato në sistemin e transmisionit, Qeveria 

duhet të rrisë buxhetin ekzistues aktu-

al për inkorporimin e BRE-ve të tilla në 

sistem duke lejuar investimet në infras-

trukturën e transmisionit. 

 • Ndërsa humbjet komerciale janë një 

dobësi thelbësore e sistemit të shpërn-

darjes, qeveria duhet të investojë në 

njehsorët të mençur. Njehsorët e mençur 

ndihmojnë në parandalimin e humbjeve 

në sistemin e shpërndarjes së energjisë 

elektrike përmes saktësisë së përmirësu-

ar, monitorimit në kohë reale, menaxhimit 

të ngarkesës dhe zbulimit të vjedhjeve. 

Kështu, njehsorët e mençur u ofrojnë 

kompanive të shërbimeve publike infor-

macion më të saktë dhe në kohë mbi për-

dorimin dhe shpërndarjen e energjisë, gjë 

që mund të ndihmojë në parandalimin e 

humbjeve dhe përmirësimin e efikasitetit 

të sistemit të shpërndarjes së energjisë 

elektrike. Prandaj, rritja margjinale në 

fleksibilitetin e sistemit justifikon koston 

e tyre.

 • Duke marrë parasysh rëndësinë e madhe 

të ruajtjes së energjisë për reziliencën 

e energjisë, Qeveria e Kosovës duhet të 

përqendrohet në përmbushjen e kushteve 

ligjore dhe barrierat politike duhet të 

hiqen deri në maj të vitit 2024, para se të 

blihen bateritë 170 mW. 

 • Meqenëse Ligji për infrastrukturën kritike 

në Kosovë e rendit energjinë (prodhimin, 

transmisionin, shpërndarjen dhe depoziti-

min) si infrastrukturë kritike, Qeveria e 

Kosovës duhet të hartojë një dokument, 

strategji ose plan veprimi për të adresuar 

zhvillimin e reziliencës së infrastrukturës 

kritike energjetike në Kosovë. Vendet si 

SHBA, Mbretëria e Bashkuar, Japonia, 

Australia, Gjermania dhe Norvegjia kanë 

hartuar plane për reziliencën e infras-

trukturës kritike energjetike për të rritur 

këtë reziliencë ndaj ngjarjeve të motit 

ekstrem, për shkëmbim të informacionit, 

vlerësim të rrezikut, sulme kibernetike dhe 

dështime në infrastrukturë. Këto plane 

dhe strategji mund të shërbejnë si qasje 

potenciale për Kosovën për të zhvilluar 

planet dhe strategjinë e vet për reziliencën 

e infrastrukturës energjetike. Megjithatë, 

është thelbësore të theksohet se 

konteksti dhe sfidat specifike të Kosovës 

duhet të merren parasysh gjatë hartimit të 

planeve dhe strategjive të tilla.

 • Sektori energjetik i Kosovës është në 

udhëkryq në përditësimin e infrastruk-

turës ligjore për energjinë në përputhje 

me ndryshimin e prioriteteve energje-

tike dhe politikave energjetike të BE-së, 

njëkohësisht duke u përpjekur për të 

akomoduar termocentralet ekzistuese që 

djegin thëngjill. Prandaj, Kosova duhet 

të shfrytëzojë këtë momentum për të 

ndërlidhur prioritetet zhvillimore me im-

perativët e reziliencës për të siguruar një 

të ardhme më të mirë dhe një infrastruk-

turë kritike më reziliente. 

 • Pasi Qeveria është në hartim të Planit 

Kombëtar për Energjinë dhe Klimën 2025-

2030, është thelbësore të përfshihet dhe 

të trajtohet rezilienca energjetike në dritën 

e ndryshimeve klimatike, duke pasur 

parasysh se ndryshimi klimatik paraqet 

një stres në rritje, një kërcënim kronik për 

sistemet energjetike. 

 • Pasi Draft Strategjia Kombëtare e Energ-

jisë parashikon kalimin në BRE, duhet të 

lehtësohen procedurat burokratike për 

investimet dhe zhvillimin e BRE-ve pri-

vate për të mundësuar investimet. Për më 

tepër, duhet të hartohen rregullore të qar-

ta në lidhje me lidhjen e prosumerëve pasi 

aktualisht mungon një udhëzues i saktë.

 • Duke marrë parasysh ndikimin në rritje 

të ngjarjeve ekstreme të motit në ndër-

prerjet e paparashikuara të prodhimit 

dhe furnizimit me energji elektrike, është 

shumë thelbësore kryerja e një analize 

të rrezikut të çrregullimeve në sistemet 

energjetike me ndihmën dhe mbështetjen 

e qasjeve specifike të modelimit. Softuer 

të ndryshëm dhe mjete simulimi lejojnë 

përcaktimin e rrezikut probabilistik të 

ndërprerjeve në prodhimin dhe furnizimin 

me energji elektrike. Këto mjete do të 

mundësojnë një kuptim të dobësive dhe 

kërcënimeve të sistemeve ekzistuese të 

energjisë elektrike për sigurinë e furnizim-

it me energji të shkaktuara nga streset 

dhe goditjet dhe do të japin informacion 

për vendimmarrje për përmirësime. 

 • Qeveria duhet të marrë masa për të rritur 

reziliencën e komunitetit për t’u marrë me 

ndërprerjet në furnizimin me energji. Duke 

investuar në reziliencën e komunitetit, 

hisedarët mund të përmirësojnë aftësinë 

e komunitetit për t’iu përgjigjur dhe riku-

peruar nga çdo ndërprerje që lidhet me 

energjinë. 

 • Me modernizimin dhe interkoneksionin e 

sistemeve energjetike, kalimi drejt BRE-ve 

dhe siguria energjetike kërkon mbro-

jtje adekuate të infrastrukturës kritike, 

veçanërisht ndaj sulmeve kibernetike. 

Kështu, gjatë këtij modernizimi dhe dix-

hitalizimi, është thelbësore të përfshihen 

praktikat më të mira të reziliencës së sig-

urisë kibernetike në operacionet organi-

zative, planifikimin dhe prokurimin; prior-

itizimi i nevojave për investime në sigurinë 

kibernetike; dhe krijimi i bazës për ndarjen 

e informacionit të sigurisë kibernetike në 

mbarë rajonin.

 • Pasi që kohët e fundit Kosova ka hartuar 

Ligjin për siguri kibernetike përmes të 

cilit ka themeluar Agjencinë për Sigurinë 

Kibernetike, është thelbësore që Sektori 

i Energjisë të themelojë CSIRT-në sek-

toriale kombëtare për të mbikëqyrur dhe 

për t’iu përgjigjur incidenteve kibernetike 

në infrastrukturën kritike të energjisë siç 

rregullohet me Ligj për Siguri Kibernet-

ike. Ngjashëm, Operatorët e Shërbimeve 

Themelore (OSHTH) duhet të krijojnë 

CSIRT për t’iu përgjigjur incidenteve të 

sigurisë kibernetike që prekin një operator 

të shërbimeve thelbësore siç rregullohet 

me Ligjin për Siguri Kibernetike.

6Aspektet e politikave të 
zhvillimit dhe zbatimit 
të reziliencës së 
infrastrukturës kritike
Sistemet e infrastrukturës janë të përhapura 

gjeografikisht dhe shpesh veprojnë brenda 

juridiksioneve të ndryshme politike. Përtej 

zgjidhjeve inxhinierike dhe teknike, avancimi 

i infrastrukturave kritike reziliente kërkon 

përfshirje të gjerë të politikave publike në 

mbështetjen e koordinimit dhe bashkëpun-

imit ndërmjet juridiksioneve politike. Si e tillë, 

politika publike është thelbësore për të opera-

cionalizuar reziliencën dhe tejkalimin e barri-

erave që do të diskutohen në këtë seksion. 

Sistemet e infrastrukturës përfshijnë grupe 

unike hisedarësh publikë dhe privatë, pro-

narësh dhe operatorësh që kërkojnë koordin-

im dhe bashkëpunim të gjerë. Ndërsa qëllimi 

themelor i pronarëve dhe operacioneve të IK 

është arritja e produktivitetit më të lartë si 

qëllim në vetvete, ata ende nuk e perceptojnë 

rëndësinë e këtij bashkëpunimi me pronarët e 

infrastrukturave tjera. Pa dyshim, kjo mungesë 

e protokolleve të përbashkëta të menaxhimit 

të fatkeqësive kontribuon në pasoja katastro-

fale duke zgjatur periudhën e rikuperimit 

për sistemet e pavarura pas ngjarjeve të 

dëmshme. Si e tillë, Qeveria e Kosovës duhet 

të luajë rol kyç për të mundësuar këtë koor-

dinim dhe bashkëpunim ndërmjet sektorëve 

të infrastrukturës dhe në të gjitha juridiksio-

net politike për të adresuar rreziqet e shumta. 

Shumica e sektorëve publikë dhe privatë 

mbivlerësojnë kapacitetet e tyre për t’iu përg-

jigjur sfidave që mund të lindin në lidhje me 

sistemet e tyre të infrastrukturës kritike. Për 

më tepër, ata nuk konsiderojnë se sa të pa-

përgatitur janë për të trajtuar ngjarjet e para-

shikueshme dhe pasiguritë që mund të lindin 

nga ndërvarësitë komplekse të sistemeve të 

infrastrukturës. Gjithashtu, përqendrimi në 

rritjen e prodhimit duke reduktuar kostot e 

infrastrukturës së re çon në sisteme në rrezik 

të konsiderueshëm nga kolapsi gjatë ngjarjeve 

ekstreme (Ganguly et al., 2018). Përderisa rez-

ilienca është ende një koncept i ri në Kosovë 

për pronarët dhe vendimmarrësit e IK, është 

thelbësore të forcohet kuptimi i ekspertëve 

dhe publikut për dobësitë dhe pasojat e in-

vestimeve të pamjaftueshme në reziliencë. Si 

i tillë, trajnimi dhe edukimi luajnë një rol ven-

dimtar në kuptimin e rëndësisë së reziliencës 

në IK (CISA, 2019). Qeveria duhet t’i ofrojë 

këto programe trajnimi për zyrtarët qeveri-

tarë, pronarët e infrastrukturës, operatorët 

dhe publikun46. Këto trajnime dhe ushtrime 

gjithashtu përmirësojnë marrëdhëniet midis 

hisedarëve që mund të ndikojnë gjithashtu në 

bashkëpunimin e tyre në të ardhmen47. Zhvil-

limi i besimit dhe mirëkuptimit më të madh 

brenda një sektori lehtëson një përgjigje më 

efektive në kohë krize. (Shih Shtojcën B për 

një listë të temave të mundshme të trajnimit).

Shumë herë, hisedarëve u mungon një 

qasje kohezive për avancimin e reziliencës 

gjithandej sistemeve të interkonektuara të 

infrastrukturës kritike. Në vendet ku mungon 

një konsensus i pranuar gjerësisht për atë 

që kërkohet për ta bërë një infrastrukturë 

reziliente, hisedarët mbështeten në qasjet 

që ata i perceptojnë si tregime lokale suk-

sesi. Në këto raste, përpjekjet e reziliencës 

inxhinierike përqendrohen në asete individ-

uale, duke rezultuar në kuptim dhe njohuri 

të pamjaftueshme për të hartuar parame-

trat e nevojshëm për reziliencën e sistemit 

ose rrjetit (Ganguly et al., 2018). Në rastin 

e Kosovës, ku hisedarët ende nuk janë të 

vetëdijshëm për reziliencën si një qasje inte-

grale ndaj infrastrukturës kritike, është jetike 

që të avancohet dhe të krijohet kjo qasje e 

përbashkët ndaj reziliencës me dizenjimin 

dhe inxhinierinë e reziliencës në thelb. Kjo 

qasje e integruar po ashtu kërkon praktika të 

reja inxhinierike që pranojnë ndërvarësinë e 

sektorëve, veçanërisht të sektorëve të jetës. 

Gjithashtu, është e domosdoshme të kemi 

një dokument që drejton dhe mbikëqyr këtë 

46  Faqja e internetit për Trajnime për infrastrukturën kritike ka vegëza tek shumë oferta të ndryshme trajnimi; të tjerat 
sigurohen nga shoqëritë profesionale, kompanitë individuale, odat ekonomike dhe institucionet akademike. (https://
www.dhs.gov/critical-infrastructure-training). 

47  Një shembull i një ushtrimi për rrjetin elektrik është GridEx. Lexoni më shumë në https://www.nerc.com/pa/CI/ESI-
SAC/Pages/GridEx.aspx 

 

qasje të integruar për të ndihmuar hisedarët 

të arrijnë reziliencën. Ky dokument do të 

formonte një konsensus mbi atë që kërkohet 

për ta bërë një sistem të sistemit rezilient 

dhe për të paraqitur parametrat e projektimit 

të nevojshëm për reziliencën e këtyre siste-

meve. (Shih Shtojcën C për një shembull të 

hapave se si të zhvillohet një plan i tillë). 

Hisedarëve u mungojnë stimujt e mjaftue-

shëm për të krijuar reziliencë. Për më tepër, 

shumë pronarë të infrastrukturës kërkojnë 

të maksimalizojne efikasitetin dhe profitin 

me investimin minimal, ndërkohë që nuk e 

perceptojnë ndikimin e një infrastrukture të 

tillë në sigurinë kombëtare. Prandaj, sfidë 

kryesore është bindja e pronarëve të infras-

trukturës që të investojnë në masa mbrojtëse 

për shkak të kostos së tyre. Pronarët e infra-

strukturës private dhe publike po ashtu kanë 

zotëruar si të transferojnë rrezikun te dikush 

tjetër, ndërkohë që nuk bashkëpunojnë për të 

ndërmarre rrezik drejtpërdrejt (Ganguly et al., 

2018). Kështu, Qeveria duhet të ofrojë incenti-

va për të investuar në reziliencën e infrastruk-

turës kritike, siç kërkohet me ligj. Qeveria e 

Republikës së Kosovës do të ofrojë incentiva 

financiare për pronarët/operatorët e infras-

trukturës siç kërkohet me ligj. Për më tepër, 

duhet të zhvillojë masa dhe shpërblime të reja 

që do të mbështesin pronarët dhe operacio-

net e IK për të bërë zgjedhje dhe vendime të 

duhura të menaxhimit të rrezikut. Ky proces 

përfshin incentiva që promovojnë reziliencën 

paralelisht me matricat e reziliencës që matin 

performancën, operacionet dhe menaxhimin 

e infrastrukturës kritike krahasuar me kthimin 

e investimit të bazuar në treg.

Konkluzioni

Rezilienca është një koncept i zhvilluar 

rishtazi që ka gjetur operacionalizim në 

fusha të ndryshme. Përderisa aktualisht 

ekzistojnë më shumë se 70 përkufizime të 

reziliencës; e njëjta përkufizohet gjerësisht 

si aftësia e individëve, komuniteteve, ra-

joneve ose shteteve për të duruar, përbal-

luar, përshtatur dhe rikuperuar shpejt nga 

streset dhe tronditjet. Përderisa aktualisht 

asnjë dokument nuk trajton zhvillimin e 

infrastrukturës kritike reziliente dhe rezil-

iencën energjetike, ky punim eksploron sit-

uatën aktuale të rrjetit elektrik të Kosovës, 

kornizën ligjore, hisedarët, cenueshmëritë 

dhe goditjet dhe streset që kërcënojnë 

rrjetin elektrik. 

Rezilienca e sistemit energjetik është 

shumë e ndërlidhur me reziliencën e sho-

qërisë sonë. Të pasurit e sistemit energjetik 

rezilient nënkupton të pasurit e një sistemi 

që është i përgatitur për të absorbuar 

goditjet ose stresin dhe për të siguruar 

sigurimin e rrymës për popullatën gjatë 

dhe pas këtyre ngjarjeve. Për më tepër, 

një sistem energjetik i tillë rezilient nuk 

përfshin vetëm teknologjinë, por edhe një 

proces të hollësishëm të politikëbërjes 

dhe kapaciteteve sociale. Prandaj, është 

thelbësore që politikëbërësit në Kosovë të 

veprojnë në bazë të këtij hulumtimi dhe të 

ecin përpara me rekomandimet e lartpër-

mendura. 

Meqenëse rezilienca si koncept siguron 

fizibilitetin e një sistemi duke reduktuar 

cenueshmëritë dhe duke rritur kapac-

itetin adaptues para, gjatë dhe pas ng-

jarjeve stresuese, ky punim zbuloi se 

cenueshmëritë kryesore të infrastrukturës 

kritike energjetike në Kosovë rrjedhin nga 

mbështetja e madhe në termocentralet 

shumë të vjetra që djegin linjit, të cilat janë 

të prirura për dështim dhe çdo avari ndikon 

drejtpërdrejt në funksionimin e të gjithë 

sistemit. Për më tepër, cenueshmëritë 

e tjera kryesore përfshijnë mungesën e 

depozitimit të energjisë dhe humbjet në 

shpërndarje. Padyshim, dixhitalizimi i 

infrastrukturës kritike ka nxjerrë në dritë 

cenueshmërinë e rrjetit të energjisë ndaj 

sulmeve kibernetike. 

Studimet për sigurinë energjetike identi-

fikojnë tri shtresa të reziliencës energjetike 

të cilat punojnë së bashku ose njëkohë-

sisht për të ndihmuar sistemin në shmang-

ien e dështimeve të përhershme dhe rik-

thimin. Këto dimensione të performancës 

së reziliencës përfshijnë reziliencën e pro-

jektuar inxhinierike, operacionale dhe të 

komunitetit (shoqërore). Ky studim zbuloi 

se strategjitë inxhinierike për përmirësimin 

e reziliencës si avancimi i fleksibilitetit, 

depozitimi dhe sistemet rezervë, mikrorr-

jetet, prodhimi i shpërndarë dhe teknolog-

jitë e mençura të rrjetit, siç janë njehsorët 

e mençur, janë shumë të rëndësishme 

në zhvillimin e reziliencës energjetike në 

Kosovë. Për më tepër, hisedarët në Kosovë 

i konsiderojnë këto elemente vendimtare 

pasi ato ndikojnë në performancën e për-

ditshme të sistemit. 

Sa i përket reziliencës operative, studimi 

zbuloi se aktualisht politikëbërësit nuk 

janë në dijeni të konceptit të reziliencës 

dhe si mund të zhvillohet një reziliencë 

e tillë në sektorin energjetik në Kosovë. 

Për më tepër, sektorit të energjisë ende i 

mbetet të futë në përdorim strategjitë si 

menaxhimi i kërkesës dhe kërkesa përmes 

të cilave hisedarët mund të përmirësojnë 

aftësinë e tyre për t’u përshtatur me ndry-

shimet në sigurinë e energjisë dhe për të 

rritur reziliencën e tyre të përgjithshëm 

ndaj rreziqeve të lidhura me energjinë. Në 

pajtim me këtë, përderisa prodhimi i energ-

jisë qëndron si një problem kyç me të cilin 

ballafaqohet sektori energjetik i Kosovës, 

duket se shumica e hisedarëve në energji 

e kuptojnë sigurinë energjetike në dritën e 

sigurisë së furnizimit energjetik, përkundër 

faktit se një siguri e tillë e furnizimit i 

referohet vetëm një segmenti të sigurisë 

energjetike. 

Meqenëse rezilienca e komunitetit qën-

dron si shtresë kryesore kur dy shtresat e 

para të reziliencës janë të pamjaftueshme 

për të adresuar ndërprerjen, rezilienca 

e komunitetit në reziliencën energjetike 

ende mbetet temë dhe qasje jo e hulumtu-

ar ku nuk ka bashkëdyzim, bashkëpunim 

ose partneritet midis ofruesve të shërbi-

meve dhe konsumatorëve. Kështu, ende 

nuk janë ndërmarrë veprime për të rritur 

lidhjen dhe urëzimin e kapitalit social, gjë 

që është thelbësore në rastet e goditjeve 

dhe streseve në rrjetin energjetik. 

Ky studim zbuloi se përkundër rritjes së 

ndryshimeve klimatike si kërcënim kronik 

për sistemet energjetike, hisedarët e en-

ergjisë në Kosovë nuk janë të shqetësuar 

për efektet e kësaj në infrastrukturën 

kritike energjetike. Për më tepër, hise-

darët nuk i perceptojnë rreziqet natyrore 

si një kërcënim për reziliencën energje-

tike për të cilat shteti do të duhej të rriste 

gatishmërinë për shkak të probabilitetit 

të ulët të tyre. Përkundrazi, ata janë më të 

shqetësuar në lidhje me goditjet standarde 

të tilla si futja e papritur e teknologjisë 

së re, dështimi i pajisjeve dhe kërcënimet 

kibernetike. Një mungesë e tillë e të 

kuptuarit të dëmeve nga ndryshimet kli-

matike në sistemet energjetike i pengon 

këta hisedarë të zhvillojnë politika për të 

përgatitur dhe mbrojtur komunitetet nga 

dëmtimi i papritur nga ndryshimi klimatik, 

duke ndihmuar gjithashtu në lehtësimin e 

ndikimeve afatgjata të së njëjtit. Ngjashëm, 

mungesa e gatishmërisë për ngjarje me 

ndikim të lartë dhe me probabilitet të ulët, 

siç janë fatkeqësitë natyrore, e lë sistemin 

energjetik të papërgatitur ndaj goditjeve të 

tilla që mund të kenë efekte të jashtëza-

konshme. 

Sektori energjetik i Kosovës është në ud-

hëkryq pasi ligjet kyçe do të rishqyrtohen 

dhe ndryshohen, ndërsa draft strategjia që 

do t’i japë drejtim sektorit të energjisë në 

Kosovë fokusohet në rritjen e mbështetjes 

në BRE duke u larguar nga termocentralet 

e linjitit. Kështu, është thelbësore që gjatë 

këtij transicioni dhe ndryshimeve, vendim-

marrësit të inkorporojnë imperativët e re-

ziliencës në zhvillimin e një infrastrukture 

kritike energjetike reziliente në Kosovë, 

e cila është e përgatitur mirë për t’i bërë 

ballë, absorbuar dhe vazhduar ofrimin e 

shërbimeve për qytetarët e Kosovës gjatë 

dhe pasi të ndodhin goditje dhe strese të 

ndryshme. 

Shtojcat
SHTOJCA A. Pyetësori i intervistës së detajuar

1. Ju lutem, a mund të prezantoheni dhe institucionin ku punoni? 

2. Si e kuptoni ju sigurinë energjetike? Si e perceptoni situatën aktuale të sigurisë energjetike të 
Kosovës? Po në lidhje me reziliencën e sistemit?

3. Si i trajton rrjeti aktualisht ndërprerjet ose dështimet?
 • Si i prioritizon dhe menaxhon rreziqet aktualisht?

 • Cilat janë pasojat potenciale të një dështimi ose ndërprerjeje në rrjet?

 • Cilët janë treguesit kritikë të performancës që përdoren aktualisht për të monitoruar dhe vlerë-

suar performancën e rrjetit?

4. Cili është kapaciteti aktual i rrjetit elektrik dhe si krahasohet me kërkesën maksimale? 
 • A paraqesin mungesat e energjisë kërcënim gjatë gjithë vitit 2023? Nëse po, pse?

1. Vlerësoni nivelin e prioritetit të përgatitjes kombëtare për streset dhe goditjet e mëposhtme ndaj 
reziliencës energjetike të Kosovës

GODITJET/STRESI Nuk është 
prioritet

Prioritet i 
ulët

Prioritet 
mesatar

Prioritet i 
lartë

Thelbësor

Tërmetet

Sulmet kibernetike

Dështimi i pajisjeve

Teknologjia e re

GODITJET/STRESI Nuk është 
prioritet

Prioritet i 
ulët

Prioritet 
mesatar

Prioritet i 
lartë

Thelbësor

Sulmet fizike në rrjet

Përmbytjet kronike 

Rritja e 

temperaturave të 

ambientit

Valët e të nxehtit

Thatësirat

Te tjera (ju lutem 

specifikojini:

2. Si i kuptoni cenueshmëritë apo dobësitë e sistemit energjetik në Kosovë? A ka ndonjë 
cenueshmëri apo dobësi të njohur në infrastrukturën aktuale të energjisë? 
 • Nëse po, cilat janë këto cenueshmëri të transmisionit, furnizimit dhe shpërndarjes? 

 • Cili është kapaciteti adaptues i sistemit gjatë ose pas këtyre shqetësimeve? 

3. Si e kuptoni ju reziliencën energjetike? Çka nënkuptoni me të? Cilat ndërhyrje ose përmirësime 
janë të nevojshme për të përmirësuar reziliencën e rrjetit?
 • A përfshijnë këto ndërhyrje vetëm teknologjinë? Nëse po, çfarë lloj teknologjie dhe infrastruk-

ture? 

 • Hetoni kapacitetet e tepërta, fleksibilitetin, depozitimin, mikrorrjetet, rezervimin dhe një sistem 

të larmishëm. 

4. Si përfshihen hisedarët e brendshëm dhe të jashtëm, si ministritë, agjencitë qeveritare, kom-
panitë e transmisionit, shpërndarjes dhe komunitetet në menaxhimin e rrezikut dhe vendimmarr-
jen për reziliencën energjetike?
 • Po në lidhje me bashkëpunimin me juridiksione të tjera politike për të trajtuar rreziqet e 

shumëfishta dhe ndërkufitare? 

5. Me cilat organizata dhe institucione punoni për të garantuar reziliencë dhe siguri energjetike? 
 • A mund ta vlerësoni cilësinë e këtyre bashkëpunimeve nga 0-2, ku është 0 i dobët, një (1) është 

mesatar, dhe dy (2) është i mirë? 

6. A është zhvilluar ndonjë politikë për të siguruar reziliencën e sistemit energjetik të Kosovës? Nëse 
po, ju lutemi elaboroni këto politika. Nëse jo, çfarë politikash duhet të zhvillohen për të rritur rezil-
iencën energjetike të Kosovës?

7. A ndërmerr ndonjë masë institucioni juaj për të rritur reziliencën e komunitetit për t’u marrë me 
ndërprerjet në furnizimin me energji?

8. A ka ndonjë gjë që nuk ju pyeta që ju konsideroni se është e nevojshme ta ndani me mua në lidhje 
me këtë temë?

Shtojca B. Temat potenciale të trajnimit

Temat potenciale të trajnimit

 • Praktikat më të mira për sigurinë fizike

 • Gjuajtës aktiv

 • Identifikimi dhe raportimi i aktivitetit të 

dyshimtë

 • Kërcënim nga person i brendshëm

 • Kredencializimi

 • Kontrollimi për gjësendet e ndaluara

 • Praktikat më të mira të sektorit (p.sh. 

kimik, energjetik, ujit)

 • Menaxhimi i riskut të zinxhirit të fur-

nizimit dhe varësia nga pala e tretë

 • Menaxhimi dhe përgjigja në incidente

 • Kërcënimet me bombë

 • Luftimi i mjeteve artizanale shpërthyese

 • Kërcënimet me automjete

 • Vetëvrasësit me bombë

 • Siguria kibernetike

 • Ushtrimet

 • Kërcënimet, taktikat dhe trendët ter-

roriste

 • ICS dhe teknologjia operative

 • Vlerësimi i riskut (kërcënimet, 

cenueshmëritë dhe ose pasojat) dhe 

zbutja

Shtojca C. Hapat themelor për një plan të sigurisë dhe 
reziliencës së infrastrukturës kritike

Hapat themelor për një plan të sigurisë dhe reziliencës  
së infrastrukturës kritike

 • Përcaktimi i qëllimeve dhe objektivave

 • Identifikimi i shembujve planeve ose 

programeve ekzistuese të sigurisë dhe 

reziliencës së strukturës relevante kri-

tike 

 • Përcaktimi i fushëveprimit

 • Identifikimi i hisedarëve

 • Dokumentimi i roleve dhe përgjegjësive

 • Themelimi i mekanizmave koordinues 

dhe të shkëmbimit të informatave

 • Caktimi i afateve kohore

 • Ndërtimi i kornizës së menaxhimit të 

riskut

 • Dizenjimi dhe zbatimi i vlerësimeve

 • Zhvillimi i trajnimeve dhe edukimit, 

përfshirë ushtrimet

 • Përcaktimi i metrikave

 • Promovimi i programit përmes ko-

munikimit me publikun dhe rritjes së 

vetëdijes

